
Тэрч куей
Иужьрей илъэситIым Тэрч

районым илъэс куэдкIэ къы-
зыпыкIэ, псынщIэу зызыужь
жыгыщIэхэр гектар 50-м щыхасащ. А
Iуэхум зезыт дэтхэнэми щIы Iыхьэхэр
хупач, кредит къыIахынымкIэ ядоIэ-
пыкъу. ПсынщIэу къызэщIэрыуэ жыг
хадэхэм зегъэужьыным тещIыхьа му-
ниципальнэ программэ хэха ягъэхьэ-
зырынурэ етIанэгъэ къащтэнущ.

ЖЫГ хадэхэр зэрагъэтIыс технологие-
щIэхэр яджын мурадкIэ, Арыкъ къуажэм
щIыр бэджэнду щызыIыгъ «Три-А» ООО
агрофирмэм IэщIагъэлI 50-м щIигъу зы-
хэта район семинар щрагъэкIуэкIащ. Ита-
лием и технологием тету агрофирмэм щы-
зэрахьэ хадэм гектар 25-рэ еубыд. Сатыр-
хэр зэдыщIэкIыу захуэ дыдэу лъэныкъуэ
псомкIи щызэхуэгъэкIуащ, гектар къэс
жыгыщIэ минищ тетщ, я кIыхьагъым
кIуэцIрыкIыу Iэтауэ уэм щызыхъумэ сет-
кэр щыукъуэдиящ.

Нэгъабэ мэлыжьыхь мазэм ягъэтIыса
хадэм мы гъэм лэжьэн щIидзащ. Тэрч рай-
он администрацэм и Iэтащхьэ Пэнагуэ
Максим зэIущIэр къыщызэIуихым къызэ-
рыхигъэщамкIэ, псынщIэу зызыужь жыг
хадэхэр куейм и агропромышленнэ комп-

лексым и унэтIыныгъэ нэхъыщ-
хьэхэм ящыщщ, абы халъхьэ
мылъкур илъэси 3 - 4-м щIигъуу

къаритыжынущ.
Районым мэкъумэш хозяйствэмкIэ и

IуэхущIапIэм и унафэщI Уэдыхь Тимур
зэпкърыхауэ къытеувыIащ жыг хадэр зэ-
рызэрахьэ технологиещIэхэм я ефIэкIы-
ныгъэр зыхуэдэм, ахэр тэмэму къагъэсэ-
бэпмэ, мыIэрысэ тонн 50 - 60-м нэблагъэ
гектарым къызэритынур. Агрофирмэм и
лIыкIуэхэр Италием щыIащ, мы Iуэхур
щаджащ, къыщыкIуэжым гъэтIысынхэр
къыздашащ.

Семинарым хэтахэм жыг хадэр зэра-
гъэтIыс технологиехэм, абы хэхауэ зэре-
лэжь техникэм, пхъэщхьэмыщхьэр уэм зэ-
рыщахъумэ сеткэм и къэгъэсэбэпыкIэм
куууэ зыхагъэгъуэзащ.

«Три-А» ООО агрофирмэм хадэщIэм
къриха пхъэщхьэмыщхьэр хъумапIэм
щIагъэзэгъащ, ягъэтIылъа Голден Дели-
шес мыIэрысэ лIэужьыгъуэм и IэфIагъ-
гурыхьагъыр зыхуэдэм зэхуэсахэр еп-
лъати, хуабжьу ягу ирихьащ. ЕтIанэгъэ
тонн 20, абы нэхъыбэ кърахьэлIэжыну
къалъытэ.

КIУАНТIЭ Замирэ.Ди индексыр 51531

   Илъэс ныкъуэм ди газетым и уасэщ сом 356-рэ
кIэпIейкIи 10-рэ.

   «Адыгэ псалъэм» Iэ щытевдзэ хъунущ респуб-
ликэм и пощт IуэхущIапIэ  псоми.

Ди щIэджыкIакIуэ пщIэ зыхуэтщIхэ!

îÂ‰Â‡Î¸Ì˝ ÔÓ˘Ú Á˝Ô˚-
˘I˝Ì˚„˙˝Ï Ë ìÔ‡‚ÎÂÌ˝Û
ä˙Åê-Ï ˘˚I˝Ï - «ì˚-
ÒÂÈÏ Ë ÔÓ˘Ú» ÙÂ‰Â‡Î¸Ì˝
Í˙˝‡Î ÔÂ‰ÔËflÚ˝ Á˝-
„Û˝Ú˚Ï Ë Í˙Û‰‡Ï˝Ï Ë
IÛ˝ıÛ˘I‡ÔI˝ ÔÒÓÏË ÂÚI‡Ì˝-
„˙˝ Ë flÔ˝ ËÎ˙˝Ò Ì˚Í˙Û˝Ï „‡-
ÁÂÚı˝Ï˝ ÊÛÌ‡Îı˝Ï˝
Í˙ÂÁ˚„˙˝ı¸˚ÌÛı˝Ï I˝ ÚÂ-
„˙˝‰Á˝Ì˚Ï ˘˚˘I‡‰Á‡˘ 2012 „˙˝Ï ÙÓÍI‡‰˝Ï Ë 1-Ï.

î˚‰˝Á˚ı¸˝ı „‡ÁÂÚı˝Ï˝ ÊÛÌ‡Îı˝Ï˝ 2013 „˙˝Ï Ë flÔ˝
ËÎ˙˝Ò Ì˚Í˙Û˝Ï Í˙Â‚„˙˝ı¸˚ÌÛ I˝ ̆ ˚ÚÂ‚‰Á˝ ı˙ÛÌÛ˘ ‡ı˝ Ë
˜˝ÁÛÏ ÛÌ˝Ï Ì˚ÙıÛ˝Á˚ı¸˚ÌÛ Â ÔÓ˘Ú Á˝Ô˚˘I˝Ì˚„˙˝ÏÍI˝
IÛ˝ıÛ˘I‡ÔI˝ı˝Ï Í˙˚˘˚‚˝Á˚Ú˚Ê˚ÌÛ ̄ ˝Ò˚ÔI˝Û Í˙˝Û‚ ÔÓ˘Ú
I˝Ì‡ÚI˝ı˝Ï.

É‡ÁÂÚı˝Ï˝ ÊÛÌ‡Îı˝Ï˝ I˝ Á˝˚˘˚˘I‡‰Á˚Ï Ô˚˘I‡
IÛ˝ıÛ ÔÒÓÏË ÔÓ˘Ú Á˝Ô˚˘I˝Ì˚„˙˝ÏÍI˝ Í˙Û‰‡Ï˝ı˝Ï fl Î˝-
Ê¸‡ÍIÛ˝ı˝Ï ̆ ı¸˝ıÛ˝Û Ù˚ı‡„˙˝„˙Û˝Á˝ÌÛ˘.

I˝ ÚÂ‰Á˝Ì˚ Ù˚Ï˚„˙˝„Û‚˝, Ë ÍI˝ ‰˚‰˝Ï Ì˝‚Ï˚„˙˝Ò.

îèë-Ï Ë ä˙˝·˝‰ÂÈ-Å‡Î˙Í˙˝ ÛÔ‡‚ÎÂÌ˝ -
«ì˚ÒÂÈÏ Ë ÔÓ˘Ú» îÉìè-Ï Ë Í˙Û‰‡Ï˝.

Ðåñïóáëèêýì ùûïñýóõýì ÿùIýí ïàïùIý
   IУЛЪХЬЭ зэрызэIэпахым, коррупцэм пы-
щIа Iуэхухэр зэралэжьым е ялэжьыну зэ-
рызагъэхьэзырым теухуа хъыбархэм
фыщыгъуазэмэ, сыт хуэдэ зэманми фып-

салъэ хъунущ Къэбэрдей-Балъкъэр Респуб-
ликэм и Iэтащхьэм и Администрацэм и деж
щыIэ 8(8662) 47-17-79, 47-32-56
телефонхэмкIэ.

«Ленинцы» мэкъумэш хозяйствэм пхъэщхьэмыщхьэр
кърехьэлIэж.

ГЕКТАРИ 172-рэ зыубыд пхъэщхьэмыщхьэ хадэм
щыщу гектар 60-м нэблагъэр къыпцIэрэ пхъэгулърэщ,
адрейр мыIэрысэрэ кхъужьрэщ. Пхъэщхьэмыщхьэ па-
сэмрэ къыпцIэ лIэужьыгъуэхэмрэ къыпачыжащ. Иджы
мыIэрысэ кIасэм иужь итщ. Мы зэманым ирихьэлIэу
тонн 344-рэ ягъэхьэзыращ. Лэжьыгъэр, гъэ къэси хуэ-
дэу, къезыхьэлIэр пIалъэкIэ къащтэ лэжьакIуэхэрщ. Ахэр
нэхъыбэу къыздикIыр Прохладнэ къалэмрэ Котляревс-
кэ жылагъуэмрэщ.

Мы хозяйствэм и жыг хадэхэм егъэщIылIа техникэр
къызыхуэтыншэу зэрыщытым лэжьыгъэр лъэныкъуэ
куэдкIэ къащегъэпсынщIэ. Къапщтэмэ, иджыпсту бжьы-
хьэ лэжьыгъэхэм пэрытщ трактор къудейуэ 9.

СХПК-м пхъэщхьэмыщхьэхэр тыншу ещэ, щэхуа-
кIуэхэм пасэу зэрагурыIуам и фIыгъэкIэ. Апхуэдэу пред-
приятэр илъэс куэд хъуауэ ядолажьэ Москва, Санкт-
Петербург, Пермь, Омск, Новосибирск къалэхэм.
Мэкъумэш предприятэм мы гъэм щIэхыу зызыужь мыIэ-
рысейуэ гектар 30 хисащ. Дяпэ илъэситIкIэ абыхэм къа-
пыкIэнущ.

ШЭРЭДЖ Дисэ.

Май куей

МЫ ЖЫЛАГЪУЭМ и «Во-
доканал»-м и унафэщI
Лэскэн Аслъэн къызэрыд-
жиIамкIэ, бжьамийхэр
кхъахэ зэрыхъуам къуа-
жэдэсхэм гугъуехь куэд
къахуехь. Ахэр щыщIалъ-
хьауэ щытар 1962 - 1963
гъэхэрщ. Абы лъандэрэ
къагъэсэбэпа псы жа-
пIэхэр зэбгъэпэщыжкIи,
ахъшэр лейуэ тебгъэ-
кIуадэ мыхъумэ, мыхьэнэ
лъэпкъ зэримыIэнур гуры-
Iуэгъуэщ. Псом нэхърэ
нэхъ шынагъуэр сэкъат
зыгъуэта бжьамиижьхэм,
псы къабзэкIи уащыгугъ
мыхъуу, фIей зэры-
кIуэрщ.

Дызэрыт фокIадэ мазэм
насосыщIэхэр ирагъэувэ-
хынущ. Лэжьыгъэ псори
зэфIагъэкIа нэужь, къуа-
жэдэсхэм псы къабзэр
хуиту яIэрыхьэным и мы-
закъуэу, нобэр къыздэ-
сым бжьамийхэр гъунэ-
гъуу зэмыкIуэлIа хьэблэ-
хэри къызэщIаубыдэнущ.

УнафэщIым щыгъуазэ
дызэрищIамкIэ, мыпхуэдэ
лэжьыгъэхэр щекIуэкI ад-
рей жылагъуэхэм елъы-
тауэ Псыгуэнсум нэхъ зэ-
манышхуэ щытокIуадэ,
абы щызэрахъуэкI бжьа-
мийхэр хэпщIыкIыу зэры-
нэхъ иным къыхэкIыу.

ЖАНХЪУЭТЖАНХЪУЭТЖАНХЪУЭТЖАНХЪУЭТЖАНХЪУЭТ Зузэ. Зузэ. Зузэ. Зузэ. Зузэ.

   КъБР-м и Правительствэм и УнафэкIэ, лъырэ лъыпсрэ

(плазма) зытхэм ахъшэ зэрыхухахыну, ахэр пщIэншэу

зэрагъэшхэну щIыкIэр къащтащ.

   УЗЫНШАГЪЭР хъумэнымкIэ министрым и къуэдзэ

Уэртэн Аслъэн зэрыжиIамкIэ, лъы ятын и пэ къихуэу,

пщэдджыжьым мащIэу ирагъэдзэкъэнущ, хаша нэужь

шэджагъуашхэ тэмэм ирагъэщIынущ. Лъырэ лъыпсрэ

пщIэншэу зытхэм сом 270-рэ, пщIэкIэ зытхэм сом 220-

рэ хухахыну ягъэуващ. Донор жыджэрхэм лъы милли-

грамми 100 къэс тумэн 12 иратынущ, изоиммуннэ лъып-

су (плазмэу) миллиграмми 100-м - сом 240-рэ, лъыпс (плаз-

ма) миллиграмми 100-м - сом 235-рэ, плазмаферез зэ

егъэщIыгъуэм сом 295-рэ хуэзэнущ.

КъБР-м и Iэтащхьэмрэ Правительствэмрэ

я пресс-IуэхущIапIэ.

КъБР-м и Правительствэм

   КъБР-м и Правительствэм къищтащ «2012 - 2020 гъэ-

хэм Къэбэрдей-Балъкъэрым псы хозяйствэмкIэ и комп-

лексым зэрызиужьынур» республикэ программэ хэхар.

   ЩIЫУЭПСЫМ и хъугъуэфIыгъуэхэмрэ экологиемкIэ

министерствэм игъэхьэзыра Программэм и къалэн нэ-

хъыщхьэр цIыхухэмрэ Къэбэрдей-Балъкъэрым и эконо-

микэм и IэнатIэхэмрэ псыкIэ къызэгъэпэщынырщ, псы-

дзэхэм, псым къишэнкIэ хъуну нэгъуэщI къызэрымыкIуэ

щытыкIэхэм ахэр ящыхъумэнырщ. Абыхэм япкъ иткIэ,

зэрыщахъумэ инженер ухуэныгъэу яухуэнухэм, зэрагъэ-

пэщыжынухэм объект 19, къызыхуэтыншэу ремонт ящIы-

ну гидротехникэ ухуэныгъэхэм 12 хагъэхьащ. Апхуэдэу

Прохладнэ муниципальнэ районым и щIыналъэм псы

хъумапIэм и каскад щащIынущ.

   Программэр федеральнэ, республикэ бюджетхэм я

хьэкъкIэ ягъэзэщIэну я мурадщ. Пэублэу къызэрабжам-

кIэ, псори зэхэту а Iуэхугъуэхэм сом меларди 4-рэ мел-

уани 133-рэ мин 648-рэ хуэзэнущ. Сом меларди 3-рэ мел-

уан 591-р федеральнэ бюджетым къыхэкIынущ, мелуан

542-рэ мин 252-р Къэбэрдей-Балъкъэрым и мылъкущ.

ХЬЭМДЭХЪУ Сурен,

КъБР-м ЩIыуэпсым и хъугъуэфIыгъуэхэмрэ

экологиемкIэ и министерствэм и пресс-IуэхущIапIэм и

лэжьакIуэ.

Къэралым и хьэкъкIэ

Газетхэмрэ
журналхэмрэ

къезыгъэхьхэм щхьэкIэ

ПлIанэпэр зыгъэхьэзырар

ШАЛ  Мухьэмэдщ.

УщIегъуэжынумэ - умыщIэ,
пщIамэ - ущIемыгъуэж.

УщIегъуэжынумэ - умыщIэ,
пщIамэ - ущIемыгъуэж.

   - Дызэрыт илъэсым зэкIэ
кърикIуахэр сыт? Фи му-
радхэм щыщу сыт къывэ-
хъулIа?
   - Мы гъэм дунейм и щы-
тыкIэр тынш дыдэу зэры-
щымытам къыхэкIыу, Къэ-
бэрдей-Балъкъэрым и
мэкъумэшыщIэхэм гугъу
зрагъэхьын хуей хъуащ,
ауэ, дауэ щымытами, гъэ-
махуэ мазэхэм республи-
кэм и щIыналъэм уэ къыще-
хами, уэлбанэ кIыхьрэ
жьапщэшхуэрэ щыIами,
гъавэм и бэвагъым кIэры-
хуакъым. Иджыпсту ар Iуа-
хыжри, лэжьыгъэхэр нэ-
гъабэ елъытауэ нэхъ псын-
щIэу йокIуэкI. IэнатIэм ин-
новацэ технологиехэр
къызэрыщагъэсэбэпым,
жылапхъэфI дыдэхэр къы-
зэрагъэсэбэпам и фIыщIэ-
кIэ, гъавэхэкI нэхъыщхьэ-
хэм ящыщу кърахьэлIэжым
хэхъуащ. ДызыхуэкIуэ
илъэс гъунэгъухэм къриу-
быдэу къытпэщыт къалэн
нэхъыщхьэр гъавэу, Iэщхэ-
кIыу къалэжьым хэгъэхъуэ-
нырщ, ерыскъыхэкIхэр зы-
гъэхьэзыр, сырьем елэжь
промышленностым я зэ-
фIэкIыр къэIэтынырщ, про-
дукцэм и фIагъым хэгъэ-
хъуэнырщ, абы и къэлэ-
жьыпщIэм кIэрыгъэхунырщ
икIи а щIыкIэм тету респуб-
ликэм исхэр ди деж къы-
щалэжьа ерыскъыхэкI тэ-
мэмхэмкIэ илъэс хъурейм
къызэгъэпэщыным хуэ-
кIуэнырщ. 2012 гъэм и япэ
мазиблым Къэбэрдей-
Балъкъэрым и мэкъумэшы-
щIэхэм мэкъумэш продук-
цэу сом мелард 11-м
щIигъу и уасэ е 2011 гъэм
и апхуэдэ зэманым елъы-
тауэ проценти 107-рэ къа-
лэжьащ. А бжыгъэхэм
Iуэхур зытетыр нэры-
лъагъу къыпщащI икIи дэ
дыщогугъ мэкъумэш илъэ-
сыр тэмэму къетхьэлIэну.
Ди мурадщ гъавэу, джэш-
хэкIыу тонн мин 750-рэ
хуэдиз, хадэхэкIыу тонн
мин 380-м нэблагъэ, кIэр-
тIофу тонн мин 250-рэ,
пхъэщхьэмыщхьэрэ мэ-
ракIуэ зэмылIэужьыгъуэу
тонн мин 85-рэ, нэгъуэщIу
жыпIэмэ, нэгъабэ елъы-
тауэ ику иту проценти 3-5
хуэдизкIэ нэхъыбэ къет-
хьэлIэжыну. Апхуэдэу
Iэщым къыпытх хъерым
хэдгъэхъуэну икIи былы-
мылу, джэдкъазылу тонн
мин 85-м нэблагъэ, гъэшу

тонн мин 440-м щIигъу
къэдлэжьыфыну догугъэ.
   - Технологие пэрытхэр
къагъэсэбэпурэ зэфIэкIы-
шхуэ къэзыгъэлъагъуэхэр,
IэнатIэм щыпашэхэр фи
щIыналъэм щыIэ?
   - IэнатIэм унэтIыныгъэ
нэхъыщхьэу зыбжанэм
тету зеужь. Абыхэм
ящыщщ лышхуэ зыщI, гъэ-
шышхуэ къызыщIэкI Iэщ
лIэужьыгъуэхэр зехьэныр,
пхъэщхьэмыщхьэ, хадэхэкI
къехьэлIэныр. А IэнатIэ
псоми программэ хэхахэр
щагъэзащIэ икIи абыхэм
япкъ иткIэ ухуэныгъэхэр
ирагъэкIуэкI, лажьэу щыIэ
IэнатIэхэр къагъэщIэрэ-
щIэж. Зыубгъуауэ къагъэ-
сэбэп иджырей технологи-
ехэр: шпалерэхэр, къэ-
кIыгъэхэм зэпымыууэ псы
щIэгъэткIуэныр, гидропо-
никэр, хадэхэр уэм щы-
зыхъумэ хъархэр теп-
хъуэныр. Иужь илъэсхэм
лажьэу яутIыпщащ газ
зэмылIэужьыгъуэхэр къа-
гъэсэбэпурэ пхъэщхьэ-
мыщхьэхэмрэ хадэхэкI-
хэмрэ щызэрахьэ хъума-
пIэхэр. Iэщ гъэхъуным и
гугъу пщIымэ, иджы нэ-
хъыбэу Iэщ лъэпкъыфIхэр,

мы IэнатIэм къыщагъэсэ-
бэп иджырей оборудова-
нэр нэгъуэщI къэралхэм
къыщащэху. Хэхауэ пред-
приятэ гуэрхэр къыхэз-
мыгъэщу жысIэну сыхуейщ
- иджырей технологиехэр
хэмыту IэнатIэм дяпэкIэ
зыпхуегъэужьынукъым, ар
республикэм и мэкъумэ-
шыщIэхэм фIыуэ къагуро-
Iуэри, щIэуэ, хъер къызы-
пэкIуэну щыIэ къэхутэны-
гъэ псори къызэрагъэсэбэ-
пыным хущIокъу.
   - Урысейр ВТО-м зэры-
хыхьам къыхэкIыу адэкIэ
сыт фи мурадхэр? Къэбэр-
дей-Балъкъэрым и мэкъу-
мэшыщIэхэр Европэмрэ
Америкэмрэ я мэкъумэ-
шыщIэхэм япеуэфыну?
   - Дунейпсо сату органи-
зацэм дызэрыхыхьам
мэкъумэш IэнатIэм и Iуэху
адэкIэ зэрыхъунур куэдкIэ
елъытауэ щытынущ. ВТО-м
къигъэувхэм ящыщ куэд дэ
къэтлъытащ 2013 - 2020
гъэхэм ди мэкъумэш хозяй-
ствэм зэрызиужьыну къэ-
рал программэр щызэхэт-
лъхьэм. Иджы дэ къытпэ-
щытщ нэхъ узытешыны-
хьыпхъэ Iуэхухэр зэхэд-
гъэкIыу абыхэм къытхуа-

хьынкIэ хъуну хэщIыны-
гъэхэр зэрыдгъэмэщIэну
Iэмалхэр дыубзыхуну. Дауэ
щымытми, къэхъуар къэ-
хъуащи, лъэхъэнэщIэм ды-
зэрыхэзэгъэным дыхущIэ-
къун хуейщ. Уасэхэм зэры-
захъуэжынур, Урысейм,
щIыналъэхэм я мэкъумэ-
шыщIэхэр мы зэпеуэм зэ-
рыхуэхъунур иджыпсту
жыIэгъуейщ, ауэ ВТО-м и
«матэ» «гъуэжь», «удзыфэ»
жыхуаIэхэм къриубыдэу
къэралыр мы IэнатIэм зэ-
рыдэIэпыкъунум къыхэ-
кIыу ди мэкъумэшыщIэхэм
зэхъуэкIыныгъэхэм я лъэ-
хъэнэр тэмэму къызэра-
нэкIыфыну дыщогугъ.
   - Мэкъумэш щIапIэхэр
тэмэму къэгъэсэбэпыныр
иджыпсту нэхъыбэрэ зы-
тепсэлъыхь Iуэхущ. ЩIыр
къэгъэсэбэпыныр респуб-
ликэм мы зэманым дауэ
щызэтеува?
   - Мэкъумэш щIапIэхэм
ящыщу Къэбэрдей-Балъ-
къэрым и къэрал мылъкум
е муниципальнэ мылъкум
хиубыдэхэр цIыхухэмрэ
юридическэ IэнатIэхэмрэ
бэджэнду ират илъэс 49-м
щIимыгъукIэ. Абы теухуа
зэгурыIуэныгъэхэр щатх-
кIэ, бэджэнду щIыр къэ-
зыщтэм къалэн зыщещIыж
ирагъэбыдылIа щIы Iыхьэр
зыхухаха мурадхэм тету
къигъэсэбэпыну, ар зэпы-
мыууэ игъэпшэрыну, эко-
логие щытыкIэр щызэIыхьэ
къимыгъэхъуну. Апхуэдэу
мэкъумэш щIапIэхэм ящы-
щу Къэбэрдей-Балъкъэрым
и къэрал мылъкум хиубы-
дэхэр къызэрагъэсэбэпым
кIэлъыплъын папщIэ рес-
публикэм и Правительст-
вэм ведомствэхэм зэдай
комиссэ къызэригъэпэща-
щи, ягъэува графикым тету
абы щIыпIэ-щIыпIэкIэрэ
кIуэурэ Iуэхур зытетым
щыгъуазэ зещI икIи апхуэ-
дэ къэпщытэныгъэхэм къа-
рикIуахэр Правительствэм
и пащхьэ ирелъхьэж. Ап-
хуэдэу щыт пэтми, дэ
иджыпсту текъузауэ до-
лэжь щIыр уней мылъку
зэрытщIыну Iэмалхэр къэ-
хутэным. Нэхъ япэкIэ жы-
лагъуэ псор хэту респуб-
ликэм щытепсэлъыхьащ
щIыр къэгъэсэбэпыным
пыщIа Iуэхухэм. Абы щы-
гъуэ цIыхухэм я нэхъыба-
пIэр щIыр уней мылъкуу
щытыным и телъхьэу къэу-
ващ. Къэбэрдей-Балъкъэ-
рыр щIыр къызэмэщIэкI
щIыналъэщ, абы къыхэкIыу
ар уней мылъку щIыныр
политикэ Iуэхум щыхуагъа-
кIуи къохъу. Абы къыхэ-
кIыу дэ дыпIащIэу дыхэ-
мылъадэу, псори зэпэтшэ-
чын икIи дэтхэнэ лъэны-
къуэри арэзы зытехъуэн
хэкIыпIэ къэдгъуэтын
хуейщ. Шэч къызытумы-
хьэжынур зыщ - щIыр фIэ-
кIыпIэ имыIэу уней мылъку
хъунущ, арыншауэ агро-
промышленнэ IэнатIэм тэ-
мэму зиужьынукъым.

2012 гъэм фокIадэм и
25-м къыдэкIа «Сельская

жизнь» газет, №70.

КъБР-м и Iэтащхьэ

Гъавэр Iухыжыныр зэрекIуэкIам, республикэм и мэкъумэшыщIэхэм
я мурадхэм Къэбэрдей-Балъкъэрым и Iэтащхьэ Къанокъуэ Арсен

щытепсэлъыхьащ «Сельская жизнь» газетым и редактор нэхъыщхьэм
ирита интервьюм.

Хуабэмрэ

щIыхуэхэмрэ

   Мы гъэм унэхэр гъэхуэ-

бэныр щыщIадзэну пIа-

лъэр щIыпIэхэм щызэте-

хуэну къыщIэкIынкъым.

Ар УФ-м и Правитель-

ствэм и УнафэщI Медве-

дев Дмитрий щыжиIащ

дыгъуасэ иригъэкIуэкIа се-

лектор зэIущIэм. Абы къы-

хигъэщхьэхукIащ щIына-

лъэшхуэ зыIыгъ ди къэра-

лым псоми щызэхуэдэу

щIымахуэр къызэрыщи-

мыхьэр. Псалъэм и хьэтыр-

кIэ, КъуэкIыпIэ Сыбы-

рымрэ ищхъэрэ лъэны-

къуэмрэ ар пIалъэ кIыхькIэ

щызэщхьэщокI.

   ЗэIущIэм къыщаIэтащ

ЖКХ-м и Iуэхутхьэбзэхэм

епха гукъеуэхэри. Псалъэм

папщIэ, мы IэнатIэр хуаб-

жьу гугъу ирегъэхь цIыху-

хэм щIыхуэшхуэ зэрате-

лъым. «Зыгуэрхэм яту, ад-

рейхэм ямыту хъункъым,

ар захуагъэкъым», - къыхи-

гъэщхьэхукIащ Премьер-

министрым. Абы жиIащ

уасэу итын хуейм теухауэ

дэтхэнэми и зэфIэкIыр къэ-

лъытэн хуейуэ, абы те-

щIыхьауи щытыпхъэщ су-

дым и унафэри.

Зыми пиубыд

хъунукъым

   Диныр зи фIэщ хъухэм

зыри япэрыуэ хъунукъым.

Зыри хуиткъым абыхэм я

фIэщхъуныгъэр хаутэну.

Ар къыщыгъэлъэгъуащ

Къэрал Думэр зыхэплъэ за-

конопроектым.

   Абы зэрыщыубзыхуам-

кIэ, диныр зи фIэщ хъу-

хэр зыгъэпудхэр илъэсищ

тралъхьэу ягъэтIыс, сом

мин 300-кIэ етхьэкъу хъу-

нущ.

Урысейм хуабжьу

къытехъущIыхьми…

   США-м и республикэ

партым Президент къу-

лыкъум щIэбэныну игъэ-

лъэгъуа Ромни Митт Уры-

сейр езым и къэралым и

ныкъуэкъуэгъу нэхъыщ-

хьэу къилъытэу жиIэми, ар

иджыри къыздэсым дэ бы-

дэу къытпыщIауэ щытащ.

  Псалъэм и хьэтыркIэ,

Ромни урысей компание-

хэм ахъшэ къыхилъхьащ.

Акцэ къищэхуахэр прези-

дент хэхыныгъэхэр къы-

щыблагъэм ищэжащ, езым

и фейдэ хэлъу.

КъыхэкIынкIэ

хъуну?

   Испаниер гузэвэгъуэ

хэтщ. А къэралым хэкIыну

хущIокъу Каталоние щIы-

налъэр. Апхуэдэу хъумэ,

Евросоюз псом и Iуэхухэр

зэIыхьэнущ.

   Сыт хуэдэу щымытами,

Каталонием мы зэманым

щыщIохуабжьэ Испанием

хэкIыным теухуа зэщIэ-

хъееныгъэр.

   Iуэхур зэрыхъунур щызэ-

хэкIынур мы гъэм щэкIуэ-

гъуэм и 25-м щIыналъэм

щекIуэкIыну хэхыныгъэ-

хэм я ужькIэщ.

ttttt Туризмым и дунейпсо ма-

хуэщ. 1980 гъэ лъандэ-

рэ ягъэлъапIэ. Мы махуэм

Урысейм щат Туриз-

мымкIэ «Турист Олимп»

лъэпкъ саугъэту Сенкевич

Юрий и цIэр зезыхьэр.

t ГъэсакIуэмрэ зи школ

кIуэгъуэ мыхъуа сабийхэр

щаIыгъ IуэхущIапIэхэм я

лэжьакIуэхэмрэ я махуэщ

t 1863 гъэм фокIадэм и

27-м Санкт-Петербург къы-

щызэIуахащ Урысейм щы-

япэ сабий садыр.

t Илъэс 75-рэ и пэкIэ (1937)

къызэрагъэпэщащ Там-

бов, Орел, Смоленск об-

ластхэр.

t Илъэс 70 и пэкIэ Сталин-

град папщIэ зэхэуэ гуа-

щIэхэр щекIуэкIым сер-

жант Павлов Яков и гупым

ихъумэн щIидзащ «Павло-

вым и унэу» тхыдэм къы-

хэнар. Ар хъуащ лIыгъэм-

рэ хахуагъэмрэ я щапхъэ.

t ФокIадэм и 27 - 28-хэм

Ялтэ (Кърым, Украинэ)

щекIуэкIынущ СНГ-м хэт

къэралхэм я правитель-

ствэхэм я унафэщIхэм я

Советым и зэIущIэрэ а къэ-

ралхэм я бизнес-форумрэ.

t ФокIадэм и 27 - 28-хэм

Санкт-Петербург щекIуэ-

кIынущ СНГ-м хэт къэрал-

хэм я парламент ассамбле-

ем къызэригъэпэщ «Гъа-

щIэр хъумэн папщIэ гъуэгу-

хэм щысакъын» IV къэрал

зэхуаку конгрессыр.

t ФокIадэм и 27 - 29-хэм

Киев щекIуэкIынущ «Бзэм-

рэ щэнхабзэмрэ» ХХI къэ-

рал зэхуаку щIэныгъэ кон-

ференцыр.

t 1933 гъэм къалъхуащ

филологие щIэныгъэ-

хэм я доктор, профессор,

КъБР-м щIэныгъэхэмкIэ

щIыхь зиIэ и лэжьакIуэ

Хьэщхъуэжь Раисэ.

t 1965 гъэм къалъхуащ

тхыдэ щIэныгъэхэм я док-

тор, КъБКъУ-м и профес-

сор Къущхьэбий Анзор.

å˚ „˙˝Ïí‡ÌÍËÒÚ˚Ï Ë
Ï‡ıÛ˝ ̆ ‡„˙˝Î˙‡ÔI˝Ï „˙˝-
˘I˝„˙Û˝Ì ÚÎ˙˝„˙Û‡˘. 1944
„˙˝Ï fl˘I‡ Ú‡ÌÍ˚Ï „˙˝Ò˚Ì
˘‡„˙‡ı˙Û˝Ï, ‡·˚ Ë ÏÓÚÓ-
˚ ˘I˝Ì‡˘ Á‡Ì˘I˝Û.
àÎ˙˝Ò 68-ÍI˝ ̆ ˚Ú‡ Ì˝ÛÊ¸!

Äìù ‡ Ë‰Ê˚Ë Á˚Ë-
ÍI˘. ë‡Í˙-Ò‡Í˙˚Û˝ Ï‡-
¯ËÌ˝ ı¸˝Î˙˝ Í˙‡„˙˝-
ÍIÛ˝Ú. àÚI‡Ì˝ ‡ÒÙ‡Î¸Ú
„˙Û˝„ÛÏ ÚÓı¸˝Ë, Á˚¯˝ÌÛ ‡‚-
ÚÓÏÓ·ËÎ˚Ï ÍI˝˚˘I‡ ÔËˆÂ-
Ô˚Ï Ë ÍIÛ˝ˆI˚Ï ÈÓÛ‚˝.

 Ä ÚÂıÌËÍ˝ „˙Û˝Á˝‰Ê˝
Á˝ÙI˝Á˚„˙˝Û‚˝Ê‡ı˝ ‰˝
Í˙˚˘˚‰„˙Û˝Ú‡ äËÂ‚˘.

ëÓ‚ÂÚ Á˝Ï‡Ì˚Ï fl˘I‡
Ú‡ÌÍ˚Ï ‰˚Ï˚˘I˝ıı˝Û
‰˚IÛÛ‡˘, - ÊÂI˝ «í‡Ì‡ËÒ»
˘I˝Ì˚„˙˝-ÔÓËÁ‚Ó‰ÒÚ‚˝
ÙËÏ˝Ï Ë ÛÌ‡Ù˝˘I è‡Ì‡-
ÒÂÌÍ˝ Ç‡ÒËÎËÈ. - ÉÓÎÂÌÍ˝
Í˙Û‡Ê˝Ï Ë ‰ÂÊ ˘˚ÚÚ,
˘I˚Ï Ì˚Í˙Û˝˘I˝ı˙ÛÏ˝
Ë˘I‡Û˝. üÔ˝ ̆ I˚ÍI˝ ‡ Ù˝-
ÂÔÎ˙ Ô‡Ô˘I˝Û Î˙‡„‡ÔI˝Ï
Ú‡„˙˝Û‚˝ÌÛ fl ÏÛ‡‰‡˘,
‡˘ı¸˝ÍI˝ ËÛÊ¸ÍI˝ flI˝-
˘I˝ıÛÊ‡˘. àÎ˙˝Ò ÍÛ˝‰ ‰˝-
ÍI‡˘ ‡·˚ Î˙‡Ì‰˝˝. å‡¯Ë-
Ì˝Ï Í˙˚ÔÍ˙‡ı˚Ù˚
Í˙˚ÔÍ˙‡ıË, „˙Û˘I˚ÍI˝Û
flÚ‡˘. í‡ÌÍ˚ Á˝‰„˙˝Ô˝-
˘˚Ê˚Ì˚Ï ÚÂÍIÛ˝‰‡˘ Á˚
ËÎ˙˝Ò˝ Ì˚Í˙Û˝˝.

«í‡Ì‡ËÒ» ÙËÏ˝ ÈÓ-
Î˝Ê¸ Á‡Û˝ı˝Ï Í˙˚˘‡„˙˝-
Ò˝·˝ÔÛ ˘˚Ú‡ ÚÂıÌËÍ˝
Í˙˝„˙Û˝Ú˚Ì˚Ï ËÍIË Á˝-
ÙI˝„˙˝Û‚˝Ê˚Ì˚Ï. Ä·˚ı˝Ï
Ú‡ÌÍËı, ÚÓÔËÔ˘I˚Ï Ì˝·-
Î‡„˙˝, ÛÂ·Î˝Ï˝ Ì˝Ï˚ˆ˝
Íı˙Ûı¸Î˙‡ÚËÚI Í˙‡„˙Û˝Ú‡-
ÍI˝˘! üÁ˚Ì˚Í˙Û˝ı˝ ÏÛ-
ÁÂÈı˝Ï Ë‡Ú, ‡‰ÂÈı˝
Í˙ÛÎÂÈı˝Ï Ë‡˘˝.

Ü˚ÚI˝Ì˘Ë, àëì-152
Ú‡ÌÍ˚Ï Ë IÛ˝ıÛÏ ÔÒ‡Î˙˝-
Ï‡Í˙ Í˙ËÍI‡˘. á˚„Û˝ı˝Ï
fl„˙˝IÛ‡˘ ‡ ÓÔÔÓÁËˆ˝Ï
˘˚˘ ‰ÂÔÛÚ‡Ú˚Ï ÔÓÎËÚËÍ˝
ÏÛ‡‰ı˝ÏÍI˝ Í˙Ë„˙˝Ò˝·˝-
Ô˚ÌÛ ıÛÂÈÛ˝ - ‡ ‡·˚ÍI˝
ê‡‰˝ ç˝ı˙˚˘ı¸˝Ï Ë ÛÌ˝Ï
ÂÍIÛ˝ÎI˝ÌÛ. á˝˚ı¸Á˝ËÈ
Í˙˝ı˙Û‡˘. ã˙˚ı˙Û‡ÍIÛ˝-
ı˝ Í˙‡Ô˘˚Ú‡˘ ÔÓÍÛ‡-
ÚÛ˝ÏË, ÏËÎËˆ˝ÏË, ̄ ˚Ì‡-
„˙Û˝Ì¯‡„˙˝ÏÍI˝ Ó„‡Ìı˝-
ÏË. Ä˘ı¸˝ÍI˝ ¯˝˜ Í˙˚-
Á˚Ú‡ı¸˝Ì Í˙‡„˙Û˝Ú‡-
Í˙˚Ï. è˝Ê˘, Á˚ÏË ¯˝˜
Í˙˚ÚËı¸˝Í˙˚Ï Ï‡¯Ë-
Ì˝ ê‡‰˝ ç˝ı˙˚˘ı¸˝Ï Ë
Ï˚Á‡Í˙Û˝Û, êÂÈıÒÚ‡„˚Ï
Ì˝Ò ÍIÛ˝Ù˚ÌÛ Á˝˚˘˚Ú‡Ï.
ëÓ‚ÂÚ ÚÂıÌËÍ˝ ÛÍ˙˝Á˚-
Ï˚„˙˝˘I˝ı˙ÛÌÚ!

ÅéóäÄêÖÇ ÄÎÂÍÒ‡Ì‰.
«äÓÏÒÓÏÓÎ¸ÒÍ‡fl Ô‡‚‰‡».

Урысейм и гъавэ гъэтIы-
лъыгъэхэм хощI. ФокIа-
дэм и пэщIэдзэм ахэр нэ-
гъабэ елъытауэ процент
20-кIэ нэхъ мащIэщ.

ГЪАВЭРИ мы гъэм бэв-
къым.

АрщхьэкIэ абы и зэранкIэ
уасэхэр дэуеинукъым икIи
нэгъуэщI къэралхэм етщэр
нэхъ мащIэ хъунукъым,
къыджаIэ IэщIагъэлIхэм.

Урысейм СтатистикэмкIэ и
къэрал комитетым къызэри-
тымкIэ, мэкъумэш IуэхущIа-
пIэхэм я гъавэ гъэтIылъыгъэ-
хэм проценти 6,1-рэ кIэры-
хуащ.

- А бжыгъэм ижь ящIиху-
нущ гуэдзми нэгъуэщI ерыс-
къыпхъэхэми я уасэхэм, -
жеIэ Урысей гъавэ зэгухьэ-
ныгъэм и вице-президент
Корбут Александр. - Ауэ абы
и закъуэкъым уасэм щIыхэ-
хъуэнум и щхьэусыгъуэр:
илъэсым и кIэр иухынущ а
уасэхэр инфляцэм проценти
2-кIэ япэ ищауэ. НэгъуэщIу
жыпIэмэ, уасэхэр проценти
9-кIэ дэкIуеинущ.

Уасэхэр зыкъомкIэ зэтра-
Iыгъэфынущ нэгъуэщI къэ-
ралхэм къраш ерыскъыпхъэ-
хэм. Мы зэманым ди валю-
тэм зеузэщI, абы импортым
текIуадэр егъэмащIэ.

 «Ерыскъыпхъэхэр лъапIэ
мыхъуныр къыхэкIынущ
ВТО-м дызэрыхыхьами - ди
къэралым ерыскъыпхъэхэм-
рэ хьэпшыпхэмрэ кърашэ-
ным щIат пошлинэр ехуэхы-
нущ», - жеIэ Корбут. Дэ прун-
жи нартыхуи къэтщэхуну
къыщIэкIынущ. Ауэ ахэр куэ-
дынукъым - тонн мелуани-
тIым щIигъунукъым.

Гъавэ гъэтIылъыгъэхэр
зыхуэдизми дыщIытегузэвы-
хьын щыIэкъым. Дэ къыдгу-
роIуэ мы гъэм гуэдзу къетхьэ-
лIар щIэнэхъ мащIэм и щхьэ-
усыгъуэхэр. «Нэгъабэ гъавэ
бэв къетхьэлIащ, абы къы-
хэкIыуи гъэтIылъыгъэхэр
нэхъыбащ», - къыдгуригъэ-
Iуащ IэщIагъэлIым. 2011
гъэм мэкъумэшыщIэхэм гъа-
вэ тонн мелуан 94-рэ къра-
хьэлIащ. Мы гъэм нэхъ ма-
щIэщ. Мэкъумэш хозяйствэм-
кIэ министр Федоров Нико-
лай хуегъэфащэ «псори зэхэ-
ту гъавэ тонн мелуан 72-73-
рэ хуэдиз хъуну».

Нэхъапэм министерствэм
щыжаIат тонн мелуан 70-
75-рэ къытрахыну. Федоро-
вым и псалъэхэм ятепщIыхь-
мэ, нэгъабэ къыддэхуа тонн
мелуан 20-р халъхьэжмэ,
щIакхъуэншэу дыкъэмынэ-
ным и мызакъуэу, нэгъуэщI
къэралхэми гуэдз тонн мел-
уани 10-14 етщэфынущ.
Корбут Александр жеIэ Уры-
сейр гъавэу тонн мелуан 68-
рэ нэхъыбэ хуэмеину.

МАРКЕЛОВ Роман.
«Российская газета».

Гъавэ

И къулыкъум трагъэкIа
иужь, СССР-м и унафэщIу
щытар Москва и гъунэгъуу
къыщрата дачэм къыдэ-
мыкIыу дэсащ. Абы щхьэ-
усыгъуэ пыухыкIахэр
иIэт…

НэгъуэщI щIыпIэ
кIуэ хъунукъым

НИКИТЭ зэи Кремлым
щыпсэуакъым. ЦК-м и Япэ
секретарь икIи Правитель-
ствэм и Iэтащхьэ хъуа иужь,
абы и жыIэм тету, Лениныбг-
хэм щащIащ унафэщI нэ-
хъыщхьэхэр зыщIэсыну унэ
уардэхэр. Псори дачэ теп-
лъэм ещхьт: щIышхуэ
яIыгът, ихъуреягъкIэ щхъуан-
тIагъэт, Москва псыри гъу-
нэгъуу ежэхт…

Лениныбгхэм щиIэ уардэ-
унэм Хрущев къыщIагъэкIащ
властым щыпагъэкIа 1964
гъэм и жэпуэгъуэм. Илъэсы-
щIэр абы къыщригъэхьэри,
Никитэ Iэпхъуащ къыхуагъэ-
лъэгъуа щIыпIэм - Петрово-
Дальнее къуажэм.

- ИпэжыпIэкIэ Хрущев абы
щыпсэуащ и лъапсэр ибгы-
нэну хуимыту. ЗдэкIуэ хъунур
дохутыр IуэхущIапIэхэм я
закъуэт, - къеIуэтэж Мыхьэ-
нэ щхьэхуэм хухэха гара-
жым и унафэщIу щыта Ла-
нин Юрий. - Ар зыщIыпIэ кIуэ-
ну зэрыхуеймкIэ хъыбар ира-
гъащIэрт унафэщIхэм. Нэ-
хъыбэми къыхуадэртэкъым.

Къэралым и Iэтащхьэу щы-
тар иджы нэхъ ткIиижу яхъу-
мэрт. АрщхьэкIэ щIахъумэм
и щхьэусыгъуэр нэгъуэщIт. И
гъащIэм и иужь илъэсхэм
Хрущев хуит ящIащ пщIан-
тIэм нэхъыбэрэ къыдэкIыну.
Ар кIуэ хъурт, псалъэм и

Урысейм и щIыналъэ, муни-
ципалитет псоми мы гъэм ще-
кIуэкIыну хэхыныгъэхэм Iэ
зэрыщрагъэIэт щIыкIэр Ин-
тернеткIэ тлъагъунущ. Абы
теухуа унафэ УФ-м и Прави-
тельствэм къыдигъэкIащ.

КЪЭРАЛЫМ и щIыналъихым
хабзэгъэув зэхуэсхэм я депу-
татхэр, тхум - губернаторхэр
щыхахынущ, блыщIрэ хым -
муниципальнэ хэхыныгъэр
щекIуэкIынущ 2012 гъэм щэ-
кIуэгъуэм и 14-м. А зэманым
ирихьэлIэу ягъэувыжын
хуейщ президент хэхыныгъэ-
хэм яужькIэ фIахыжауэ щыта
веб-камерэхэр. ЗэкIэ Iэмэп-
сымэхэр «Ростелеком»-м и
складхэм щахъумэ.

УФ-м Коммуникацэхэмрэ
связымкIэ и министерствэм
щыжаIэ хэхыныгъэхэр ира-
гъэкIуэкIын папщIэ зыхуеину
псори хьэзыру. Правитель-
ствэм и унафэкIэ ягъэбел-
джылащ Iуэхутхьэбзэхэр зы-
щIэнур - ар «Ростелеком»-рщ.
ЩIыналъэхэм я гъэзэщIакIуэ
властхэм хуагъэлъэгъуащ а
IуэхущIапIэм и лэжьакIуэхэр
хэхыпIэ участкэхэр къыщызэ-
Iуахыну щIыпIэхэм щIагъэхьэ-
ну, абыхэм я къалэныр ягъэ-
зэщIэн папщIэ сыт и лъэны-
къуэкIи ядэIэпыкъуну.

«Российская газета».

   ЯПЭ щIыкIэ ди къэралым
яхуигъэлъэгъуащ къалэ 13-
рэ стадион 15-рэ. АрщхьэкIэ
кIэухыу Урысейр къызыте-
увыIэнур къалэ 11-мрэ ста-
дион 12-мрэщ.
   - Зэпеуэр зэзышылIэну ху-
щIэкъу къалэхэр зэкIэ гупи-
щу бгуэш хъунущ, - жиIащ
спортымкIэ министр икIи
«Урысей-2018» къызэгъэпэ-
щакIуэ комитетым и Iэтащ-
хьэ Мутко Виталий. - Хуа-
гъэув пщалъитхумкIи ду-
нейпсо чемпионатыр ира-
гъэкIуэкIыным хуэхьэзыр-
хэр щыIэщ. Ахэр Москва,
Санкт-Петербург, Къэзань,
Сочэ, Екатеринбург къалэ-
хэрщ. А Iуэхушхуэм нэхъ
хуэщIащ Краснодар, Сама-
рэ, Новгород Ищхъэрэ. Ар-
щхьэкIэ Саранск, Волгог-
рад, Ярославль, Калинин-
град, Дон Iус Ростов зэхуэ-
мыгъэхъуныгъэ гуэрхэр
щыдолъагъу. Мис а ещанэ
гупрауэ къыщIэкIынущ
зэхьэзэхуэхэм хыхьэ зэIу-
щIэхэр щрамыгъэкIуэкIы-
ну къалитIыр зыхуэзэнур.

ВЕТРОВВЕТРОВВЕТРОВВЕТРОВВЕТРОВ Кирилл. Кирилл. Кирилл. Кирилл. Кирилл.
«Российская газета».

Хэхыныгъэхэр

Зыми гукъанэ
имыщIын хуэдэу

Къаугъэ

Щылэжьэну
хуиткъым

Урысейм и МИД-м аме-
рикан лъэныкъуэм хъыбар
иригъэщIащ США-м Къэ-
рал зэхуаку зыужьыны-
гъэмкIэ и агентствэм
(АМР) Урысейм щригъэ-
кIуэкI лэжьыгъэр мы гъэм
жэпуэгъуэм и 1-м ирихьэ-
лIэу игъэувыIэн зэры-
хуеймкIэ.

«АПХУЭДЭ унафэ къащ-
тэныр къыхэкIащ агент-
ствэм ди къэралым щри-
гъэкIуэкI Iуэхухэр лъэны-
къуитI гуманитар зэдэлэ-
жьэныгъэм щIэгъэкъуэн
хуэхъуным хуэгъэзауэ
нэхъапэм жыхуаIам зыкIи
зэрытемыхуэм, - къыхи-
гъэщхьэхукIащ МИД-м и лэ-
жьакIуэ Лукашевич Алек-
сандр. - Зи гугъу тщIыр
ахъшэкIэ политикэ Iуэхухэм
уеблэмэ хэхыныгъэхэм,
къыхэIэбэну зэрыхущIэ-
къурщ. АМР-м Урысейм и
щIыналъэхэм, псом хуэмы-
дэу Кавказ Ищхъэрэм, и
нэIэ зэрытригъэтым куэ-
дым урегъэгупсыс. Ар дэ
яжетIащ ди американ лэ-
жьэгъухэм».

Урысей дипломатым и
псалъэхэм ятепщIыхьмэ,
УФ-р иджы яхыхьащ «доно-

рыщIэхэм» икIи хуэныкъуэ-
къым къэрал зэхуаку зэ-
гухьэныгъэ псоми я дэIэпы-
къуныгъэм. «Урысей жыла-
гъуэм зиужьащ икIи ар
нэгъуэщIхэм къыхуащIыну
унафэм хуэныкъуэкъым»,-
щIигъужащ Лукашевич.

Абы къыхигъэщащ къэ-
рал зэхуаку зыужьыны-
гъэмкIэ американ агент-
ствэм Урысейр дэлэжьэну
зэрыхьэзырыр. Ауэ а зэпы-
щIэныгъэр зыхуэгъэзауэ
щытын хуейр псапащIэ
Iуэхухэм хуабжьу хуэны-
къуэ ещанэ къэралхэм ехьэ-
лIа проектхэрщ. Зэрыгуры-
Iуэгъуэщи, зым и Iуэхухэм
адрейр хэмыIэбэным и хаб-
зэхэр гъэзэщIэныр сыт хуэ-
дэ зэдэлэжьэкIэми щынэ-
хъыщхьэщ

РИЛЬСКИЙ Владислав.
«Комсомольская правда».

Хрущев и иужьрей
 илъэсиблыр

хьэтыркIэ, удз гъэгъахэм я
выставкэм.

Ар зэрыпсэуар

ХРУЩЕВ здагъэIэпхъуа
дачэр нэхъапэм зыщыпсэуа
уардэунэм  зыкIи ещхьтэ-
къым. Мыр пхъэкIэ зэтеIу-
лIа псэуалъэт. ЩIыпIэр зы-
хуэзэр Москва псым хэлъэ-
дэж Истрэ и Iуфэрт. Унэр
къиухъуреихьырт зэщIэ-
кIэжа жыг хадэм. Унэр
зыуэ зэтетт. Хрущев биль-
ярд джэгуртэкъыми, абы
хухэхауэ щыта пэшыр пщэ-
фIапIэ ящIащ. Мыбы щыIэт
хъумакIуэхэр зыщIэс унэ
цIыкIуи.

Хрущев и пэшыр интэкъым
- метр зэбгъузэнатIэ 15-м нэс
къикIыу арат: блынитIыр
къанэ щIагъуэ щымыIэу
щхьэгъубжэт. Абы щIэтт
сейф нэщI. Бжищ зиIэ шка-
фым, зэрыжаIэжымкIэ, ад-
рейхэм къадэкIуэу, дэлът че-
кистхэм тыгъэ къыхуащIа
кIэрахъуищ. Шэ я гъусэтэ-
къым - къэхъунур хэт ищIэ-
рэ? Зы блыным гъуэлъыпIэ
бгъэдэтт, Налбандян ищIа
«Лениныр - ссылкэм» сурэтыр
и щхьэмкIэ къыщыфIэдзауэ.
Абы зыгуэр фигу къигъэ-
кIыркъэ?

И къулыкъум тетыхукIэ,
Хрущев жьы зыщIригъэхуну
фIэфIт езым и закъуэу.
ЦК-м и Октябрь пленумым
(1964) и къулыкъум щытра-
гъэкIа иужь, абы ныбжьэ-
гъущIэ къигъуэтащ. Мис абы
теухуауэ Никитэ и къуэ Сер-
гей жиIэжар: «Шэджагъуаш-
хэ нэужьым си адэмрэ сэрэ
дыщIэкIащ. Дэ дымыпсалъэу
дыкIуэрт. Ди гъусэт нэмыцэ
хьэ лъэпкъым щыщ Арбат.
Ар си шыпхъу Ленэ и хьэт.
Нэхъапэм абы си адэр къы-
фIэIуэхутэкъым, арщхьэкIэ,
къесауэ, иджы абы бгъэдэ-
кIыртэкъым. Абдеж щыщIи-
дзэри, Арбат си адэм зэи кIэ-
рыкIакъым».

ИужькIэ Хрущев нэгъуэщI
«ныбжьэгъуи» къигъуэтащ.
Зэгуэрым ар ирихьэлIащ
абгъуэм къихуа вынд шыр.
ЗэрыхузэфIэкIкIэ дэIэпы-
къуащ, игъэшхащ. Хрущев
Сергей игу къигъэкIы-
жырт: «Шырыр шхыным
хуабжьу щыгуфIыкIырт.
Ар ди адэм къесауэ иужь
иту къилъэтыхьырт, абы и

Iэгум ишхыкIырт. Иджы
ахэр зэгъусэт: си адэри,
Арбати, вындри».

Хьэмрэ къуаргъымрэ я гъу-
сэу Хрущев дачэм куэдрэ
къыщикIухьыну къыщIэ-
кIынт, арщхьэкIэ зэгуэр ар
ялъэгъуащ гъунэгъуу щыIэ
зыгъэпсэхупIэ унэм щIэсхэм.
Яку дэлъ бжыхьым щхьэп-
рыпсэлъыкIыурэ, ар абыхэм
епсалъэ хъуащ. ИужькIэ Хру-
щев хуит ящIащ бжыхьым
куэбжэ хилъхьэну. Иджы
унафэщIу щытар цIыхухэм
яхыхьэрт. Хрущев Сергей
жиIэжащ: «Си адэм абыхэм
яхуиIуэтэжырт екIуэкIа
Iуэхухэр - зауэм, Сталиным,
Берие зэрагъэтIысам теухуа
хъыбархэр, иджырей дуней-
псо политикэр къызэрыщы-
хъум щыгъуазэ ищIырт. Псо-
ри къедаIуэрт мыбэуэж
жыхуаIэм хуэдэу - къэрал
кIуэцI, къэрал щIыб поли-
тикэм теухуа Iуэхухэр нэ-
хъыфI дыдэу къыбжезыIэ-
фынур ар ипэIуэкIэ езыгъэ-
кIуэкIыу щытар аратэкъэ?»

Языныкъуэхэм я деж Хру-
щев и псэлъэгъухэр зэпы-
мыууэ и гъусэ хъумакIуэхэрт.
Абыхэм ящыщ Титков Миха-
ил игу къигъэкIыжырт:
«1967 гъэм сэ а IэнатIэм сы-
пэрыуващ. Ар пенсэм щыIэт.
ЗэрыгурыIуэгъуэщи, хущIы-
хьэрт, жьы зыщIригъэхурт.
Зэгъусэу къэткIухьырт. Iуэху,
къэхъукъащIэ куэд дыдэм
дытепсэлъыхьырт. И закъуэ-
ныгъэр къытехьэлъэу къы-
щIэкIынт».

Высоцкэмрэ
Хрущеврэ

ЯПЭ илъэсым Хрущев по-
ликлиникэм кIуэну фIэкIа
хуит ящIу щытакъым. Иужь-
кIэ выставкэхэм, театрым
еплъыну Iэмал иратащ. Кином
ар щеплъырт дачэм, зыгъэлъа-
гъуэри езым и къуэрт. Псом хуэ-
мыдэу дихьэхырт щIыуэпсым
теухуа фильмхэм.

Совет, парт лIыщхьэхэр
къакIуэртэкъым я унафэщIу
щытам деж. Абы и щэхуры-
лажьэ IэнатIэм щыщахэми
Iэмал яIэтэкъым къыкIэлъы-
кIуэну. Хрущев хьэщIэ куэд
кIэлъагъакIуэртэкъым. Абы
и деж нэхъыбэрэ щыплъа-
гъунур и бынхэмрэ и пхъу-
рылъху Юлярэт. Зэ закъуэ

щыIащ и щхьэгъусэ Майерэ
ипхъу Аленэрэ зыщIыгъуа
кинорежиссер Кармен Ро-
ман, сценарист Шатров Ми-
хаил, Якир Ионэ и Iыхьлы-
хэр, «зэкъуэш компартхэм» я
унафэщIу щытахэм я бынхэм
щыщ къыщыхуеблагъэ
щыIэт.

1970 гъэм Хрущев и пхъу-
рылъхум Высоцкий Влади-
мир хуишэгъащ абы и деж.
Ахэр махуэ псокIэ зэгъу-
сащ. Куэд тражыIыхьащ
ахэр зытепсэлъыхьахэм.
АрщхьэкIэ и пэжыпIэр
зыми ищIэркъым. Хрущев и
къуэм и гукъэкIыжхэм къы-
хэщ къудейщ абы гитарэ
зэримыIыгъар: «Высоцкэм
уэрэдхэр зэригъэзащIэ щIы-
кIэр си адэм игу ирихьыну
уи нэгу къыщIэбгъэхьэну
гугъут».

Хрущев и пхъурылъхум
къиIуэтэжырт абы Высоц-
кэр «Современник»-м и арти-
сту жриIауэ, езым и уэрэд-
хэм теухуауэ Хрущев ечэн-
джэщыну хуей хуэдэу
щхьэусыгъуэ ящIауэ. Къа-
Iуэтэжхэр зэщхьэщокI, ауэ
мы зымкIэ зэтохуэ: Япэ сек-
ретару щытар Высоцкэм и
уэрэдхэм щыгъуазэтэкъым
икIи абы зыкIи къыдэIэпы-
къуфынутэкъым. Апхуэдэу
ягу къагъэкIыж Никитэ
Рицэ гуэлым зэрызыщи-
гъэпсэхуар икIи абы тхы-
дэм къыхэна псалъэхэр зэ-
рыщыжиIар: «Сэ апхуэдиз-
кIэ сыщхьэцпэщтэщи, си
щхьэми дзыхь хуэсщIы-
жыркъым».

Хадэр
ЖЬЫ ХЪУА Хрущев дихьэ-

хащ хадэм. ХъумакIуэ Титков
Михаил игу къигъэкIыжырт:
«Си IэнатIэм сыпэрыува
иужь абы къызжиIат: «ИIэ,
санэ фIыцIэ хэдвгъасэ!» По-
мидорхэмрэ нащэхэмрэ щыд-
гъэкIыну парникхэр тщIащ.
Абы къызжиIащ: «Михаил,
япэу къыщIэкIа нащэр уэс-
тынщ!» Зы пщэдджыжь гуэ-
рым жьыуэ ныщIохьэ нащэ
иIыгъыу: «Михаил, сэ згъэ-
зэщIащ уэ укъызэрыз-
гъэгугъар».

Теплицэхэм хуабжьу егу-
гъуащ. Абыхэм щагъэкIырт
хадэхэкI зэмылIэужьы-
гъуэ куэд. АрщхьэкIэ апхуэ-
дэ лэжьыгъэхэр щекIуэкIар
1971 гъэм и гъатхэ пщIон-
дэщ. Хрущев лъэрымыхьи
сымаджи хъуат. И ныб-
жьыр илъэс 77-рэ щрикъуа
махуэм и щIапIэр къызэ-
хикIухьащ икIи жиIащ:
«Дохутырым сылажьэу идэр-
къым, абы къыхэкIыуи мы
гъэм хадэ тщIэнукъым». Абы
и ужькIэ илъэс ныкъуэ ири-
мыкъущ зэрыпсэужар.

БОГОМОЛОВ Алексей.
«Комсомольская правда»

Дэнэ сыт
къыщыхъуа?

Зэпеуэ

ТIур лей хъунущ

Ар зэрыщытар

Москва зыгъэсар хэтыт?

   1812 гъэм фокIадэм и 13-м пщыхьэщхьэр сыхьэт 17-м унафэ къащтащ урысыдзэхэр
Москва дэкIыну. ИпэIуэкIэ ар ябгынэу щIадзащ къалэдэсхэм. А зэманым ахэр мин 200
хуэдиз хъурт. Къулъшырыфым щыпсэуа Назаровэ Александрэ Рождественскэ уэрамым
а махуэм щекIуэкIахэр мыпхуэдэу къиIуэтэжат: «Гухэр, лъэсхэр кIапсэлъэрышэу блэ-
кIырт. Иужьрейхэм я дамэхэм къэпхэр телът. Къахуэщтэр къыздащтат. ЦIыхубзхэм са-
бийхэр яхьырт. Псори гъыуэ Москва дэкIырт».
   Сухарев чэщанэм и деж щызэтрихьа цIыху куэдым зыри зыпэмыплъа ялъэгъуащ, уеблэмэ
ар IуэрыIуэтэжу тхыдэм къыхэнащ. ЩIэныгъэлI Любецкий Сергей зэритхыжымкIэ: «щхьитI
фIэту гъуаплъэм къыхэщIыкIа бгъэм и дамэхэм дэнащ къуанщIэ. Куэдрэ хущIэкъуащ къыдэ-
кIыжыну. АрщхьэкIэ хузэфIэмыкIыу дэлIыхьащ. Ар зылъэгъуа цIыхухэм жаIащ: апхуэдэ
дыдэу Бонапарт дэнэнущ урысхэм я бгъэм и дамэхэм».

ФIырыфIкIэ зэгурыIуат

ФОКIАДЭМ и 14-м и шэджагъуэм фран-
джыдзэр Москва къекIуэлIащ. Абдеж къы-
щыхъуар гъэщIэгъуэнщ, иужькIэ екIуэкIа зауэ-
хэм тещIыхьауэ уегупсысмэ. Урыс генерал
Милорадовичыр франджы маршал Мюрат
гурыIуащ урысыдзэхэр дэкIыху езыхэр къа-
лэм дэмыхьэну. Арыншамэ, зы сэлэт
къыхуэмынэхукIэ къезэуэну икIи Москва
игъэсыну жиIащ. Мюрат арэзы хъуащ, Напо-
леони «урысхэр гъэпIащIэ» зэрыжиIам къы-
фIигъэкIакъым.

Мы Iуэхум мыхьэнэ ин иIэщ Москва зыгъэ-
сар хэтми къэпщIэн папщIэ.

Наполеон хуейт зэпсэлъэн щIадзэну. Езым
и дзэм зригъэгъэпсэхун мурадкIэ, махуэ ны-
къуэкIэ зиIэжьэну хьэзырт. Москва щыдэкIым
урыс сэлэтхэр франджыхэм яхэпшэхъуати, зэ-
мызауэу ерагъкIэ зэблэкIащ.

Бестужев-Рюмин Алексей мыпхуэдэу етхыж
франджыхэр Кремлым зэрыдыхьар: «Шэ-
джагъуэ нэужьым сыхьэти 4-м топхэм я гъуа-
гъуэ макъымкIэ псоми хъыбар ирагъэщIащ
бийр Москва зэрыдыхьамкIэ. Ивановэ тхьэ-
гъушым зуун щигъэтащ. Кремлым и Троицкэ
куэбжэ быдэу ягъэбыдар хаудащ».

Урысейм и гур
къэзылыпщIа лыгъэ

ФОКIАДЭМ и 15-м мафIэсхэм щIидзащ.
Ахэр ужьыхакъым тхьэмахуэ зэхуаку псокIэ.
Абы къыхэкIыу унэ мини 6,5-рэ (мини 9-м
щыщу), тыкуэн цIыкIу мини 7 (мини 8,6-м
щыщу), члиси 122-рэ мафIэм исащ. Къызэ-
тенахэр франджыхэм зэхафыщIащ. МафIэм
хисхьащ Москва зыбгынэну хунэмысахэм
ящыщ цIыху минхэр. Троицкэ Iэрытх цIэры-
Iуэмрэ «Игорь и полкым теухуа псалъэ» Iэрытх
закъуэмрэ сахуэ хъуащ.

СурэтыщI Егоров Алексей мыпхуэдэу
къиIуэтэжат абы щыгъуэм илъэгъуар: «Лы-
гъэм зэщIищтат псори. Вулкан цIыкIу куэд
къыщиудам хуэдэу, дэнэкIи мафIэт. Урысейм
и гур лыгъэм илыпщIырт…»

Щэхумрэ нахуэмрэ

ХЭТ АТIЭ Москва зыгъэсар? Абы иризодауэ
илъэс 200 хъуауэ. Наполеон абы и фейдэ хэлътэ-
къым, ауэ аращ зытралъхьэр. АрщхьэкIэ фокIадэм
и 15-м зэуэ щIыпIихым къыщылыда мафIэр щIэ-
зыдзар урысхэр зэрыарам шэч хэлъкъым. Губер-
натор Ростопчин полицей пристав Вороненкэ
«Iэмал зэриIэкIэ мафIэм нэхъыбэ иригъэсыным ху-
щIэкъуну» хуищIа унафэр зэрыт тхылъымпIэр къэ-
нащ. Кутузовми яхуигъэуващ ерыскъы, Iус, Iэщэ
зыщIэль псори ягъэсыну.

Наполеон и унафэкIэ яукIащ къалэм мафIэ
щIадзауэ шэч зыхуащIа цIыху 500-м нэблагъэ.
Езы лыгъэхэр щыужьыхыжар къанэ щIагъуэ
щымыIэу Москва мафIэм иса и нэужьщ.

Нэхъри нэхъ дахэжу

МАФIЭС нэужьым къалэр щIэрыщIэу илъэс
20-кIэ яухуэжащ. Кремлым екIуалIэ уэрамхэр
захуэ хъуащ. Ахэр зэпищIащ Бульвар кольцом.
Пхъэ унэхэр мывэм къыхэщIыкIахэмкIэ зэра-
хъуэкIащ. А зэманырщ щыхьэрыр иджыри къэс
зыгъэдахэ унэшхуэхэр щаухуар. Грибоедовым
и IэдакъэщIэкI цIэрыIуэм хэт Скалозуб, Москва
еплъурэ, жиIащ: «МафIэсыр сэбэп хъуащ ар
куэдкIэ нэхъ дахэу ягъэщIэрэщIэнымкIэ».

МафIэс нэужьым тхьэмахуитI нэхъ дэмыкIыу
Наполеон мурад ищIащ къалэр къигъэнэну.
«Езыхэрщ мафIэ щIэзыдзэр. Сыт цIыху лъап-
сэхэ! Ахэр скифхэщ! ХьэкIэкхъуэкIэхэщ!», -
жиIащ императорым. Ауэ езыми къигъэуащ
Кремлыр. Унэ, чэщанэ зыбжанэм лагъымхэр
щIалъхьащ. Ахэр жэпуэгъуэм и 23-м и пщэд-
джыжьым щIыпIихым къыщагъэуащ.

Сыт хуэдэ лъэныкъуэкIэ
Москва къыщеплъат?

ФОКIАДЭМ и 14-м Наполеон Поклон Iуащ-
хьэм дэкIуеящ. Абы телъыджэ щыхъуащ Мос-
ква и дахагъэр икIи, гуфIэурэ, жиIащ: «Мис
иджы икIэм-икIэжым къалэ цIэрыIуэр къыт-
Iэрыхьащ!» Франджы императорыр сыхьэт
зыбжанэкIэ Iуащхьэм тетащ къалэм и IункIыб-
зэIуххэр зыIыгъ лIыкIуэхэм япэплъэу. Зыри
къыщымыкIуэм, иджы Кутузовым и прос-
пекткIэ зэджэмкIэ Кремлым кIуащ.

АрщхьэкIэ щыуагъэ хъунт Наполеон иджы-
рей Поклон Iуащхьэм тету Москва еплъауэ
жыпIэныр (абы утету зыри плъагъунукъым,
лъахъшэIуэщи).

БлэкIа лIэщIыгъуэм и зэхуэдитIыр къэсыху
Поклон IуащхьэкIэ зэджэу щытар ТекIуэны-
гъэм и иджырей монументыр здэщытым и ищ-
хъэрэ-къуэкIыпIэ лъэныкъуэмкIэ метр 700-кIэ
пэжыжьэ щIыпIэрщ. IуащхьитIым я зэхуакум
Сетуня псы мыиныр дэжт. А Iуащхьэхэр ира-
хащ Кутузов проспектыр щаухуэм. Тхыдэдж-
хэм зэрыхуагъэфащэмкIэ, Наполеон Москва
къыщыхэплъам зытетар Поклон «Iуащхьэ-
жьырщ», 1800 гъэхэм картэм къыщыгъэлъэ-
гъуауэ щытарщ.

МАКСИМОВ Никитэ.
«Труд-7».

Жыжьэ -
гъунэгъу

НапэкIуэцIыр зыгъэхьэзырар
ШАЛ Мухьэмэдщ.

Интернетым «Муслъымэнхэм я хеягъэр» фильмыр щагъэлъэгъуа иужь,

цIыхухэм губжьауэ зыкъыщаIэтащ япэ щIыкIэ КъуэкIыпIэ Гъунэгъумрэ

Африкэ Ищхъэрэмрэ, кIэлъыкIуэу европей щыхьэрхэм. Хэбгъэзыхьмэ, ис-

лъам диныр зыIыгъхэр апхуэдэу щымыкуэд Австралием и уэрамхэми

цIыхухэр къыдыхьащ.

Фигу къэдгъэкIыжынщи, Ливием щагъэсащ американ дипмиссием и

унэр. Абы американиплI хэкIуэдащ, США-м и лIыкIуэу а къэралым щыIэ

Стивенс Кристофери яхэту.

Муслъымэнхэм ягу техуэркъым фильм купщIэншэр зыгъэувахэм Му-

хьэмэд бегъымбар лъапIэр зэрагъэпудыр.

Москва областым щыIэМосква областым щыIэМосква областым щыIэМосква областым щыIэМосква областым щыIэ
Мытищи къалэм щаубыдащМытищи къалэм щаубыдащМытищи къалэм щаубыдащМытищи къалэм щаубыдащМытищи къалэм щаубыдащ
хьэрычэтыщIэ лэжьакIуэмхьэрычэтыщIэ лэжьакIуэмхьэрычэтыщIэ лэжьакIуэмхьэрычэтыщIэ лэжьакIуэмхьэрычэтыщIэ лэжьакIуэм
ахъшэшхуэ къыIэщIэзыгъэ-ахъшэшхуэ къыIэщIэзыгъэ-ахъшэшхуэ къыIэщIэзыгъэ-ахъшэшхуэ къыIэщIэзыгъэ-ахъшэшхуэ къыIэщIэзыгъэ-
кIыну хэта хабзэхъумэхэр.кIыну хэта хабзэхъумэхэр.кIыну хэта хабзэхъумэхэр.кIыну хэта хабзэхъумэхэр.кIыну хэта хабзэхъумэхэр.

«ФитIнэуэ» къыщIэкIащ
мыхьэнэшхуэ дыдэ зиIэ
IуэхухэмкIэ оперуполномо-
ченнэ нэхъыжь, полицэм и
подполковник Гришин Алек-
сандррэ абы и лэжьэгъу, опер-
уполномоченнэ нэхъыжь, по-
лицэм и майор Вахонин Алек-
сандррэ. Мы гъэм и гъэма-
хуэм къалэм и уней фирмэ-
хэм ящыщ зыр къыщапщы-
тэм, хабзэхъумэхэм фIэгъэ-
напIэ ящIащ абы щIэлъ ва-
къэхэр зыхуэдэр къэзыгъэ-
лъагъуэ тхылъхэр «зэрымы-
тэмэмыр». Арати, я унафэкIэ,
хъумапIэм щIашащ хьэп-
шыпхэр зэрылъ тхылъымпIэ
пхъуантIэ цIыкIу мин 20. Ахэр

къыIэрагъэхьэжын папщIэ
полицейхэм хьэрычэтыщIэм
хуагъэуващ сом мелуанрэ
мин щитIрэ яритыну. Хьэры-
чэтыщIэм мурад ищIащ тхьэ-
усыхэну. Дамэтелъ зытелъ
хьэжьвакъэжьышххэр яубы-
дын щхьэкIэ, хьэрычэтыщIэр
арэзы хъуат хабзэхъумэхэм
къыIэщIалъхьа ахъшэр, да-
мыгъэ хэхахэр зытращIахэр,
дэлэлым иритыну. Иужьрейр
Москва къалэм щыщт. Дэлэ-
лымрэ хьэрычэтыщIэмрэ фо-
кIадэм и 11-м Мытищи и ка-
фехэм ящыщ зым щызэхуэ-
защ. Ахъшэр щритым, Уры-
сейм и МВД-м и ГУСБ-м и лэ-
жьакIуэхэм дэлэлыр яубыдащ
икIи абы псори къиIуэтэжащ.
Вахониныр а махуэ дыдэм,
Гришиныр фокIадэм и 12-м
яIэрыхьащ. УФ-м и След-
ственнэ комитетым Москва
областымкIэ и къудамэм и

лэжьакIуэ Гуменная Иринэ
жиIащ оперуполномоченнэ-
хэм яхуэгъэзауэ уголовнэ
Iуэху къызэраIэтар. Ахэр
УФ-м и УК-м и 290-нэ статьям
и 6-нэ IыхьэмкIэ ягъэкъуаншэ
(«зэгурыIуауэ цIыху гупым
ахъшэшхуэ дыдэ Iулъхьэу
къыIахын»). Абы къыдэкIуэу,
жэуап ихьын хуей хъунущ дэ-
лэлми. Ар суд пащхьэм къи-
хутэнущ Уголовнэ Кодексым
291-нэ статьям и 4-нэ Iыхьэм-
кIэ ягъэкъуаншэу (ахъшэш-
хуэ дыдэ Iулъхьэу къыщы-
IахкIэ дэлэлым и къалэныр
зэригъэзэщIам къыхэкIыу).

ЖыIэн хуейщ мыпхуэдэ
Iуэхухэм Урысейм зэрызы-
щиубгъур. Дамэтелъ зы-
телъ цIыхухэм яхэтщ нэгъуэ-
щIым и хьэкъкIэ мылъку къэ-
зыугъуеину хущIэкъухэр.

Нэхъыбэрэ натIэрыуапIэ
ящIри, зэрыгурыIуэгъуэщи,

мылъку зыбгъэдэлъхэрщ.
Ахъшэм зыIэпишахэр къызэт-
ригъэувыIэркъым я улахуэ-
хэм фIыуэ зэрыхагъэхъуами.

Газетхэм куэдрэ къытохуэ
зи гугъу тщIы щIэпхъаджа-
гъэхэм ятеухуа хъыбархэр.
АрщхьэкIэ къуаншэр Iулъхьэ
къеIызыххэм я закъуэ? Зыт-
хэми я Iыхьэ яIыгъщ. Абыхэм
забзыщI. Мытищи щызэха-
щIыхьар хэIущIыIу хъунутэ-
къым, хьэрычэтыщIэм  хабзэ-
хъумэхэм захуимыгъэзамэ.

Абы дерс къыхахын хуейщ
мылъку зезыхьэ нэгъуэщI
цIыхухэми. ЗэрыгурыIуэгъуэ-
щи, Iулъхьэ къеIызыхыр мэ-
шынэ, хабзэр къызэрызэпиу-
дыр икIи абы къыхэкIыу тезыр
зэрихьынур ещIэри. Апхуэдэу
щыщыткIэ, мис а тIасхъапIэр
къэгъэсэбэпын хуейщ.

«Московский комсомолец».«Московский комсомолец».«Московский комсомолец».«Московский комсомолец».«Московский комсомолец».

ЩIэпхъаджагъэЕзым и вакъэхэр… ирагъэщэхужынут

(КъыкIэлъыкIуэнущ).

ÄÆÀÓÐÄÆÀÓÐ
БАЙРОН ДжорджБАЙРОН Джордж

Тырку хъыбарым щыщ IыхьэТырку хъыбарым щыщ Iыхьэ

(КIэлъыкIуэр. ПэщIэдзэр №186-м итщ).

Къэхъуар къыгурымыIуэу хьэжьыр йожьэ
Щефэжынум псы зэгуэр ирикъуу.
ПщIантIэм дэт гуэл IэрыщIыр
Жыглыц уцIынахэм ягъэхыщIэ.
Псы Iуданэхэр зыутхыгъа фонтаным
ЕщIэж и сабиигъуэр Хьэсэным.
ЩIалэр иджыри сабий цIынэт,
Щабэу щыщIиупскIэу гущэр
Псы Iущащэм щыщIигъэжеикIым анэм.
Мыбдежырщ къыщищIар Хьэсэным
Пшыналъэ дахэм и IэфIыпIэр,
Псыутхым и макъ зэщIэжьыуэм
Ежьуужыфырт и гугъапIэр.
Ауэ иджы зэщIэтхъуауэ и щхьэр
Тыншу бгъэдэтIысхьэу псым пщыхьэщхьэм
Дэуэршэрыну Iэмал гуэр
ЗэримыIэжырщ къеуэр гум:
Дэжеижынукъым псыр уафэм,
Къытещэщэжурэ и щIыфэм,
Дахагъэм псэр къыхуигъэушу,
Къытеджэгухьу зэраншууэ.
Иджы хуеижкъым ар а псым,
Бийм и лъырщ зыщIэхъуэпсыр псэр.
Бийм лъахэм къыхуихьа хьэдагъэм
ИгъэгъужакIэщ псыкъуиипсыр.
Псыр игъэгъунырщ бийм фIэлIыгъэр,
Псым япэ иригъэщу лыгъэр.
Сабий гъы макъщ, цIыхубз зэщыджэщ
КъыхэIукIыжыр мафIэ лыгъэм,
Къытохуэр лъахэ дахэр ныджэм
ПсыхуэлIэу игъэгъущIэу дыгъэм.
А псори зэбгрех акъужьым
Жьуджалэу щыхашэу дунейм.
Уафэгум къыщыхуарзэ бгъэжьым
КъыхуэщIэркъым сыт щхьэкIэ бийм
Лъахэ лажьэншэм щIыщыхуар и ней.
Уардэу зэрыщымщ чэщанэр,
Жьыбгъэ къэкъугъым пэкъугъыжу зэзэмызэ,
ЩхьэгъубжэIупIэм къауджыхьыр абджынэр.
Нэщхъеифэу къыхуеплъыхмэ мазэр,
МащIэу и псэр къогуфIэжыр унэм.
Ауэ зэшыр кIэншэу къыхуишэу
Уэшх къыпхожыр унащхьэ зеиншэм.
МэгуфIэр къумым игъуэщыхьар
ПшахъуэщIым лъэужь гуэр щылъэщIыхьам.
Апхуэдэм дежым, зы мыхъужми,
ГугъапIэ гуэрхэр къоушыжыр.
ИкIи мыпхуэдэу фIы уощIыжыр уи гур:
«Си закъуэкъым щынасыпыншэр щIыгум,
Уахъты къэсам и хъыбарегъащIэу,
Щиухыркъым мыбдежым занщIэу гъащIэр».
ИIа уардагъэри чэщанэм,
КIуэдыжыпакъым зы къэмынэу.
Ауэ зэманым, хуэмыпIащIэу,
ГущIэгъу жыхуаIэри имыщIэу,
Хегъэшыпсыхь чэщанэр щIым,
И пэшхэр бзухэм ящIыжащи абгъуэ,
Къуитыжыркъым я теплъэм дэрэжэгъуэ.
КъыщыувыIэжкъым псы ефэну гъуэгурыкIуэр,
Щызэрахьэжкъым пэрыхьэту шхын.
Пэш нэщIхэм Iэуэлъауэ щыземыкIуэу,
Уафэ уфар нэху щыхукIэ я шхыIэнщ.
Зэгуэрым къабзэу зэлъыIуихыу пэшхэр,
ЩIэтауи пщIэжыркъым унэIут тхышэр.
Щытыгъам зэгуэрым хьэщIэщ гуапэу
ЦIыхум щIишиежыркъым и лъапэр.
Зэрыдэмысыжрэ Хьэсэныр,
Зеиншэ дыдэ хъуа чэщанэр
Мэхуэлэжыр бжьыхьэ тхьэмпэу,
Къыдэмыхьэжу дэрэжэгъуэр.
И натIэм лъыпсыр кърикIыкIыу
Хьэсэн джаурым къыщиукIым
Хуит хъужа пщылIхэр зэбгрожыжри,
Чэщанэ дэгур цIыхум ябгынэжыр.

...........................................

Нэщхъейрэ щыму зауэлI гуп къоIэгъуэ.
Къосыр, я джатэхэр лыдыжу къызолъагъур.
Дэ тхуэфащэ дунейм тет, жыхуаIэу,
Зыкърахыр я щхьэфIэпхыкI пыIэм.
Абэ щхъуантIэр идзауэ и плIэм,
Япэм итщ я дзэпщыр зигъэплIаплIэу.
- Сэлам алейкум, хэт фыхъуну,
Гъуэгуанэр махуэ зыхуэхъунхэ?
Сэламыр кърахыжхэри къоупщIыр:
- Уэ езыр ухэт, сыт мыбдежым щыпщIэр?
- Сымуслъымэнщ Алыхьым срилIыщIэу,
Солъагъур хьэлъэм фызэригъэхыщIэр,
Хьэпшып къефшэжьари зэрылъапIэр.
Ауэ шынагъуэншэкъым мы щIыпIэр.
ЖыфIэ закъуи, дэIэпыкъуэгъу фыхуейм,
Хьэзыру ныджэм тетщ си кхъуафэжьейр».
- Захуагъэщ жыпIэр, ди ныбжьэгъу -
Дыхуэныкъуэщ дэ дэIэпыкъуэгъу.
ФIы къытхуэпщIэну пэж дыдэу ухуейм,
Къэгъэхьэзыр нэхъ псынщIэу кхъуафэжьейр.
Ауэ зэкIэ къыумыIэт и жьыхур.
НэхъыфIщ хьэнцэхэмкIэ щIэттхъум псыр,
Гъуэгум и зэхуэдитIым дынэсыху.
Дэ дынэсын хуейщ адрыщI Iуфэу
Хы щIэншэр хуэму щыуфафэм.
Аращи, уи псэм жебгъэIэжу «уэху»,
Иджы уэ хъунущ тыншу зыбгъэпсэху.

МыкIэщIу щытми гъуэгуанэр,
Куэдыщэ ихьакъым зэману.
........................................

Толъкъунхэр телъэдэжу адрыщIым,
Кхъуафэжьей хьэлъэм тенджызыр егъэхыщIэ.
Хуэм-хуэму хьэлъэр щIигъэтIысыкIыу,
Толъкъуныр зэхуэдитIу зэгуощIыкIыр.
Щхьэхынэ-щхьэхынэу уфафэ толъкъуным
Къыщызолъагъур гъэщIэгъуэныр -
Къыздыхэплъэм жэщыбг тенджызым
ЩIыхуфэу мэдииж и бзийхэр мазэм.
КIуэ пэтми нэм къыIэщIэмащIэу,
ЩIелъафэ хьэлъэр тенджыз лъащIэм.
Иныжь нэ закъуэу къеплъэкIыжу,
Щэху Iэджи лъащIэм здихьыжу.
Куу дыдэу хым щагъэпщкIужа а щэхухэм
Iуэхугъуэ куэд жаIэжыфынут нахуэу.
Хы лъащIэм щIым тет цIыхухэм япэIэщIэу
Псэ щэхухэм къыщакIухьыр зым къамыщIэу.
КъафIэмыIуэхуу цIыхум я гур щIэгъур
Тенджыз бгъуэнщIагъхэм ахэм зыщаудыгъур.
Хуэмейуэ, уеблэмэ, толъкъунхэр
Яхъумэ щэхухэм хэгъуэзэну.
…………………………….........

Я пащтыхьым хьэндырабгъуэм
Къыщелъэтыхь мэкъупIэ алэрыбгъум,
Зы гъэгъам къытелъэтыкIмэ адрейм
ТетIысхьэу къришэкIыурэ сабийр.
ИтIанэ гъуэбжэгъуэщу мэкIуэдыжри,
Нэпсрэ зэшрэщ сабийм къыхуигъэнэжыр.
Балигъыр зыкIэлъыпхъэра гугъапIэр
Бзылъхугъэ пагэм и дахагъэм
ЗыщIишэу кIэлъыпхъэр балигъым
Ещхьыркъабзэу, хьэндырабгъуэм
КIэлъыпхъэру сабийр йолъадэ губгъуэм.
КIуэтэхункIэ гугъапIэ къызэрыкIым
И гъуэжькуийм а цIыкIур кърехьэкIыр.
ГугъапIэ псори жьым хехьэжри,
Нэпс закъуэрщ гъусэу къыхуэнэжыр…
КъехъулIэу щытми зыщIэхъуэпсыр,
Зэшыгъуэм еубыдыж аргуэру и псэр.
ЦIыхубз дахэми хьэндырабгъуэми
ТIури щагъащIэркъым гухэщI,
Балигъми сабийми я хъуэпсэгъуэм
Махуэ мамырхэр ягъэкIуэщI.
Гуащэ хьэпшып щIэщыгъуэм
ИриджэгункIэ ирикъуам сабийр,
Ар хыфIедзэжри, игу щIэмыгъуу,
КъыфIэIуэхужыркъым зэшыгъуэр.
ЩIалэгъуэм и дахагъэр хуэлэжынущ,
Зи дахагъэр хуэлэжар мэхъужыр хуит,
Имытыжу зыми и Iумэт,
Щыхуейм деж кIуэуэ здриджэм и гум,
Е лъагапIэ лъыхъуэ мэлъатэр уэгум,
Е дуней гъащIэр фIызэтещэщэжу
КъызыхэкIа щIыгулъым щыщ мэхъужыр…
Иджы абыхэм сыт къапэплъэр,

ЯлъэмыкIыу зыбгынахэм щIылъэр
ЕрагъкIэ щIиупскIэу я дамэ къутар
ЕгъэзыпIэншэ псэхэр уэгум иту,
Зэшыгъуэм иджыри ягъэбэгрэ я гур
Щамыгъуэтыжу зы тыншыгъуи уэгум?
Ауэ иджыри хьэндырабгъуэм
ЛъэкIыну къыщилъэтыхьыну губгъуэм
И дамэр икъутами жьыбгъэм,
Лъэтэным химыхыжу гугъэр,
Е аргуэру блын зэтещэхахэм
КъыщикIухьыну цIыхубз дахэм
И натIэм къритха мы гъащIэм
ИгъэIэсэну а щхьэлъащIэр?
Къаугъэншэу хьэндырабгъуэр зэрызохьэ
ГъащIэр зыухам ятемытIысхьэу.
Ауэ и псэм хъыджэбзым
Яхуеусыр цIыхухэм и гъыбзэр,
ХущIегъуэжу гъащIэ игъэкIуам
И нэпс хъыджэбзым зэи къемыкIуа.
Ямыгъэхуадэ я напIэр ахэм
Напэншагъэу шыпхъухэм зэрахьахэм…
……………………………..........

ГъащIэр зыгъэкIыфI бзаджэнаджагъэм
Хьэпсым иридзауэ псэр иIыгъым,
И шэрэзым бэдж щхъухьзехьэм
МафIэсым хуэдэу ар къиухъуреихьым,
Зригъэхузу къыхигъащIэм узым,
Игъуэтыжыр щIэгъэкъуэну шэрэзырщ.
Шэрэз щхъухьыр бийм хиутхэну гыну,
Е езыр къытридзэжу ныджэм
КъыхуаунэтIыну шэрэзыр бэджым?
ГъащIэ мащIэр бэдж щхъухьым фIигъэхуалэу
Иубыдами и къапхъэным ажалым,
И псэ угъурсызыр псэущи ноби!
Уеблэм, къихьыжыну хуейкъым тоби.
Къыщеущыхьыр кIыфIым и щхьэщыгум,
ГущIыхьэр щыму щIопсэлъыкIыр лъэгум.
Къиухъуреихьауэ мафIэ лыгъэм
Ажалыр къыщобауэ езым и бгъэм….
……………………………........

Джэгур щокIуэкI цIыхубзхэм я лэгъунэм
Лъагъуныгъэ къыщохъуэпскI абыхэм я нэм.
ТхьэIухудхэр къыхуэмыщтэу и псэм,
Хьэсэным плъапIэу иIэр мэзырщ,
Махуэ нэщхъейхэм я нэхъыбэр
ЩегъакIуэр и закъуэу мэз джабэм.
Зэш зэпытым псэр имыгъэхыщIэу
Нэхъапэм щыгъуэ нэхъ щIэщыгъуэт гъащIэр,
Лейлэ къыщежьэрти лэгъунэм,
Зэманри ещхьт инам лъэданэ.
ЩIэсыжкъэ унэм лъагъуныгъэр?
Ирихьэжьа ар зэман жьыбгъэм?
ЗыщIэр Хьэсэнщ абы и пэжыр.
Хъыбархэр зэтемыхуэу зэIэпахыу,
ГъэщIэрэщIауэ яIуэтэжыр цIыхухэм.
Азэн джапIэм къоIукI хъыбарегъащIэр:
Пщэдей хьид махуэщ, иухауэ нэщIыр.
Зихуапэри унэIут щIалэ цIыкIуу,
ЦIыхубзыр кIуащ хьэмэмым зыгъэпскIакIуэ.
ЗащигъэпщкIуу и хабзэхэм диным,
Мурад ищIат къимыгъэзэну унэм.
Тезырми щымышынэжу и псэр,
Джаурым и пIэщхьагъырт зыщIэхъуэпсыр.
Хьэсэн а псоми зыри химыщIыкIми,
Гурыщхъуэ щIыIэм гурыщIэр кърисыкIырт.
Есат сыт щыгъуи а цIыхубзым
СыткIи и дзыхьыр иригъэзу.
Бзылъхугъэр къыщепцIыжа пщыхьэщхьэм
КIуащ ар мэжджытым тхьэлъэIукIкIэ и щхьэр
Хуигъэщхъыну гущIэгъулы Алыхьым.
ИужькIэ къигъэзэжу чэщанэм
БампIэгъэтIысу фадэ ирифыну...
Аращ къаIуэтэжар нубийхэм.
Яхъумэфакъым ахэм нэсу
Чэщанэм и налкъутналмэсыр!
А зэман дыдэм нэхущ пшэплъыр
КъуэкIыпIэм хуэмурэ къыкъуэплъу
Дыгъэм и бзийхэр лъэныкъуабэу
ЩыкIэрыгъуалъхьэм уафэ джабэм,
Джаурыр жэрт псы Iуфэм Iуту
И закъуэт шум, бейгуэл щIымыгъуу,

ЦIыхубз и гъусэуи умылъагъуу.
........................................

КъыпхуэсIуэтэну сынопIащIэ
Сэ и дахагъэр а щхьэлъащIэм:
Уэ плъэгъуагъэххи губгъуэ бжэным
Нэщхъеягъ щэху къыщIихыр и нэм?
Апхуэдэу пщащэм и нэ джыджым
ГурыщIэр къищырт ещхьу гъуджэм.
Нэбжьыцым игъэпщкIун лъэмыкIыу
Гухэлъым нэр зэригъэхъуэпскIыр.
Налкъутым къыхэщIыкIа мыщIэу,
И псэ щабагъри мымащIэу,
КъыщилыдыкIт нэкугъуэ лъащIэм...
Лейлэ зыри къыхэмынэжауэ,
И сахуэр жьыбгъэм ихьыжауэ
Сэ къызжиIам, бегъымбар дыдэм
Седэуэфынут, ар хуэзмыдэу.

Жыхьэнмэ мафIэр зыщIэлъ шыуаным
Щысхьыншэу лъэгур къыщIисыкIыу
СыIуагъэувэми и гъунэм,
Жэнэтыбжэр схузэIуагъэзыкIми,
Сэ мы жысIам сытемыкIыну.
Зэ щIэплъэххам а пщащэм и нэм
КъыщIилъагъукIыу и гукъанэр
И фIэщ пхуэщIынукъым бзылъхугъэр,
ГурыщIэ лъэпкъ имылъу и бгъэм,
ЦIыхухъум и зэштегъэу къудейуэ
КъыщигъэщIауэ мы дунейм.
КъыщIехыр и нэм тхьэм я нэхур,
Дыхьэрэн мащIэщ нэкIущхьитIыр,
И щIыбымкIэ къуршыпс лъагъуитIу
Щхьэц ухуэнар щожэх псыпыхуу.
Домбеякъ лъэгум тетхэщ лъакъуэр,
Iэпкълъэпкъ зэкIужым зыщIагъакъуэу.
ФIей хъун иджыри хунэмысу
Къырыщхьэм къытегъуэлъхьа уэсу
А лъакъуэ хужьхэм уазыпхоплъ нэхутхьэхуу.
Уардагъэр Iэпкълъэпкъ лантIэм щызу,
ЩыбакъуэкIэ псым хуэм тес къазу,
Франджыстаныр зэрыпагэ жэнэт бзу
Шэрджэс пщащэ тхьэIухудым ещхьыркъабзэщ.
Къыур, хуэму дамэхэр щIиупскIэу,
И тенджыз Iуфэм щесылIэжкIэ,
Псым зэрыхэуэм игъэIу макъым
Хэгъуащэу къэIуса лъэ макъыр
Лейлэ щызэхихам и деж,
ПфIэщIыну вагъуэр уэгум иж,
Гухэлъым и нэр щигъэхъуэпскIкIэ
Iэмал имыIэу пэлъэщынкIэ
ЗыщIешэр ещхьу малъхъэдисми,
Щауэ гурыщIэр егъэIэсэ.
Щымыщ хэмылъу гуакIуэщ пщащэр
И Iу щабагъэр къоIущащэу.
Хэт пщащэр телIэу зыщIэхъуэпсыр?
Хьэуэ, Хьэсэнкъым ар зылъысыр.
...........................................

ЗыщIигъури бейгуэл тIощI нэхъ хъыжьэу,
Хьэсэн техьащ гъуэгуанэ жыжьэм.
Я Iэщэ-фащэр зэщIэлыдэу,
Дэтхэнэ зыри зауэлI уардэщ.

Я дзэпщым щхьэр къыхуэмыIэту,
Зэхэлъщ и нэщхъыр, кIэрыщIа джатэр
Зауэм кърихыжащ лъы защIэу,
Ар бийм я дежкIэ гущIэгъу мыщIэщ.
ИкIи зыхуэдэр а джатэр
ЯгъэунэхуакIэщ арнаутым.
ИкIуэтыжынуи къыхуамыдэу,
Парны аузым щыдаубыдэм,
Къэхъуар къыгурымыIуэу, бий
Губжьыщар икIами хъийм,
А зэман кIуам и джэрпэджэжу
Къыхуэнэжари гукъэкIыжырщ.
Къыр джабэ пцIанэхэм я хьэшым
Ираубыдар къахуэмыгъэшу.
КъаIуплъэ закъуэмэ абрэджыр,
Бийр къэшынауэ лъэуджыджэрт.
Хъыбарым мырщ иIуэтэжар:
Тхьэ Iуам емыплъу, къепцIыжар,
Джаурым щIыгъуу щIэпхъуэжар

Жыжьэ къиплъыкIыу, ауаныщIу
Иджы къыщыдыхьэшх къыфIэщIу,
ИкIауэ хъийм, шыр игъэлъэхъуу,
Хьэсэн ежьащ нысащIэ лъыхъуэ.
……………………………………….

КъухьэпIэм дыгъэм щищI пшэкIэплъым
Къырыщхьэ пцIанэр егъэцIыплъыр.
Бгырыс ешам къыхигъэхьэжу и псэр,
Сыхъэр къыхихыу йожэхыр къуршыпсыр.
Алыдж сондэджэрми, щетIысэхам мыбдеж,
И Iэпкълъэпкъ ешар къощIэрэщIэж.
ЦIыхур щымацIэ къалэшхуэхэм
Бийхэм я ней къыщыщыхуэу,
ФIыншэ къыщIалъхьами гъащIэм,
ФIэмыкIуэдыным щхьа гурыщIэр,
Псы Iуфэм IуотIысхьэ алыджыр
Иплъэну къуршыпсым и гъуджэм.
ПщылIу дэтами къалэшхуэм,
Зыщелъытэж мыбдежым цIыхуу.
Хьэрэм ящIа шагъырми, и гур мыгъуу
Щофэф мыбдежым зыми къамылъагъуу...
Уэсмэнхэращ шагъырыр зыпаубыдыр,
Хьэрэм щащIарэ, ефэну хуамыдэу.
........................................................

ПыIэ гъуэжьым къэлъэгъуащ и щыгур,
Ауз зэвымкIэ къыдэкI гъуэгум
Тетщ тэтэрыр сакъыу зиудыгъуу,
ЗауэлI щIыгъухэми замыгъэлъагъуэу.
Къыр блын задэ къихутащ я пащхьэм,
МэжэлIарэ кIийуэ зэрызехьэу,
Зыгуэр къазэрыIухуэнур ящIэу я гум,
КъуанщIэм къалъэтыхьыр я щхьэщыгур.
ЩIымахуэм мылым игъэбагъуэу,
Гъэмахуэм игъэгъущIэу дыгъэм,
Джабэ задэмкIэ къежэх псы лъагъуэм
И IуфитIри зэщIэкIами пабжьэу,
Ари дохуэлэж дыгъэ жьэражьэм.
Щонэшэкъашэ псыхъуэ нэзым
Лъэс лъагъуэ цIыкIухэр, удашу аузым.
ГущIэгъуншэу илъэсхэм ягъэщу
Е жьапщэ Iэлхэм ягъэщащэу
Мывэр къощэщэхри къуршым,
Лъагъуэ зэвхэр ираубыдэ хьэшым.
Пшэ хужь Iэрамэхэр щхьэрыгъыу
Щыгу папцIэм уафэр кIэщIиIыгъэу...
Лиакур щыгур флъэгъуагъэххи

махуэ бзыгъэу?
..........................................................

КъызэранэкIри аузыр,
«Бисмылахьи!» нэсахэщ мэзым,
АдэкIэ гъуэгур тафэ губгъуэщ,
Шууэ урижэну мышынагъуэу.
Иджы мышынэжми хъун къыфIэщIу,
Япэ ища шур биишэм щыхигъащIэм,
Мыдрейхэр зыIэзыбжьэу къыщелъэм я шым,
Аргуэру лIищ игъэгъуэлъащ фочышэм,
ИмытIысхьэжынхэу зэи уанэгум,
ЩигъуэлъыкIащ а зауэлIхэр гъуэгум.
ЗыщIэлъэIуа гущIэгъури ягъуэтакъым,
Бийр къэблэгъауи ялъэгъуакъым.
Хэти и фочыр игъэдалъэу,
МэпIащIэ шым зыкъуагъэпщкIуэну,
Хэти мывэ дум нихьэсу и лъэр,
Абдеж игъуэджэ зыщищIыну.
Щхьэж зэрылъэкIкIэ зыщеудыгъур
Шэ къэцIыва нэрымылъагъум.
Хьэсэн и закъуэщ, хэмыщтыкIыу и гур,
Емыпсыхауэ исыр уанэгум.
Йолъэдэкъауэр, гъуэгум пищэу,
Фочхэр къэпIэнкIми ерыщу,
ХэIущIыIу къимыщIу и гуращэр,
Бийм хузэрихъэу ныбгъуэ хьэшыр!
Шынагъуэу нэщхъыр зэхеукIэ,
Щэнауэу посысыкI и жьакIэр.
ЗреIэтыкI уанэгуми, мэкIий:
«ЕшыхункIэ фи фочышэр кърефий!
Сывгъэшынэфыну фымыгугъэ,
НэгъуэщI щIыпIэ фыщылъыхъуэ къэрабгъэ!»
ЛIыкIуэ абдеж къегъакIуэ бийм,
Къыхуигъэуву зауэлI гупым ткIийуэ
Iэщэр ягъэтIылъу зыкъатыну,
Къагъэгугъэу псэууэ къагъэнэну.
Ауэ а зауэлIхэм дежкIэ
Нэхъ шынагъуэт Хьэсэн нэщхъ зэхиукIэр.
Шынэу Iэщэр зыгъэтIылъын,
ГущIэгъу щхьэкIэ бийхэм елъэIун
КъахэкIакъым и зауэлIхэм Хьэсэн.
Мы зауэлI хъыжьэхэм я пашэр

къащIэныр яфIэигъуэу,
Бийхэр къокIуатэ нэхъ гъунэгъуу,
Шу пашэм IэщIэлъ сэшхуэм и дзэм
И нурыр бийм я нэкIу иредзэ,
Езыри исщ уанэгум уардэу,
Шынагъэм напIэр хуэмыгъэхуадэу.
«ФхузоIуэр тхьэ, къэсцIыхужакIэу
ЛIы къамылыфэ жьэпкъыпэ папцIэр,
Нэ къэгубжьахэм къащIихыу хъуаскIэр,
ЖьакIэр сагъызым нэхърэ нэхъ фIыцIэу.
И плъэкIэр къызыпхидзу гыну,
Ар иткъым и Iумэт ди диным!
Арнаут фащэ зэрыпщыгъым щхьэкIэ,
Къоплъынукъым псэхэхыр нэхъ нэ лейкIэ!
Джаур, си тхьэрыIуэу Лейлэ и лъыр
Къэзгъэсынщ уи ажалым и пIалъэр!»
Псы уэрхэм яхьыр куэду псыр тенджызым
Толъкъунхэр, псыежэххэр IукIэ язу,
Ахэм я псыхьэ гъуэгур къызэIуащIэу,
Тенджыз Iуфэм пхъашэу къащыIуощIэ.
Абдежым къыщохъейри зэрызекъуэр,
IэубыдыпIэншэу ирачыр Iэжьэкъур.
Мэгъуахъуэ тенджызыр, къокъуэлъыкIыр,
Къыпэувам иригъэлъагъуу лъэкIыр.
Толъкъунхэм къаIуроху тхъурымбэр,
Епэбжьауэу псым и Iуфэ джабэм.
ИкIэм-икIэжым Iэсэу мэзэгъэжри,
Толъкъунхэм тенджызыкум ягъэзэжыр.
Толъкъунхэм псым и гъуэгур хузэIуащIэу,
Зэрырагъажьэм хуэдэу зауэ гуащIэр.
ЦIыхуми, къыщипхъуауэ я нэр губжьым,
Кърагъэблыжурэ гужьгъэжьыр,
Имыувэжыфу зым и дини,
ГъащIэм натIэ щахуэхъуащ зэуэныр,
Зыгъэпсэхуншэу мэфий фочышэр,
КъыIуролъэлъыр сэшхуэдзэм хъуаскIэр.
Гыбзэрэ гъыбзэу цIыхум ягъэшым
Я джэрпэджэжым къуршхэр къегъаскIэ.
Тохьэлъэ ахэр мы ауз мамырым.
Нэхъ фIэфIщ аузым Iэщыхъуэм я уэршэрыр.
И бжыгъэкIэ зауэлI гуп цIыкIур мащIэщ.
Ауэ, мафIэр къаIурылъэлъу гуащIэщ.
«Е лIэн, е лIын!» - языхэзми
Аращ къилъытэр зауэлI хабзэу.
Насыпыхь къудейкъым лъагъуныгъэр,
ФIыуэ плъэгъуам и дахагъэм
КъыщыпхуищIым деж и IэплIэ хуабэр,
Къыпщохъур гъащIэр нэхъри гуапэ.
ЗэфIэкIуэдыну ахэр хуэмей,
Ауэ зэкъуоувэжри зыуэ бийр,
Iэхъулъэхъур лъагъуныгъэм иралъхьауэ,
ЗэIэпагъэкI зэрылъэгъуахэр фIыуэ.
Лъагъуныгъэр, лъэхъур иудыныщIэу,
Бийхэм щодыхьэшхыр ауаныщIу.

Лъагъуныгъэ гъэрыпIэм и куэщIым
Исынущ ахэр яухыхукIэ гъащIэр.

......................................................

Биилъыр и дзэхэм къапыжу,
Зэпыудащ и сэшхуэ къыхуэпэжыр.
КъыпиупщIами и Iэ лъэныкъуэр,
Хьэсэн иутIыпщкъым къыIэщIэна джатэкъур.
Бащлъыкъ и щхьэм фIэлъари
ТIууэ зэгуэхуауэ лъэныкъуэкIэ къыщылъщ,
Къыханэжакъым фащэм щыдэжын,
Къэнэжа тIэкIури ягъэкъуэлэн
Лъы IэпапIэхэм нэхущ пшэкIэплъу,
Борэным и хъыбарегъащIэу
Пшэм къыщихущыхькIэ уафэ лъащIэр,
Уафэм и нэщхъейр уигу къигъэкIыжу,
ЗауэлI фащэм лъы лъагъуэхэр пхрожыр.
И нэкIур хуэгъэзауэ уафэм
Бий пащхьэм илъщ Хьэсэн и хьэдэр.
Зэпэгъуанибл ящIащ и щIыфэр
Зауэм щигъуэта уIэгъэ куэдым.
Иджыри зэтемыхьэжа напIэм
Къыхощ лъыщIэжым и хъуэпсапIэр.
Уеблэмэ, псэхэхми и Iэ щIыIэм
ХуэIурыщIакъым псэр зыхуеIэр.
ЗэрепэгэкIыр имыущэхуу,
И фэр пыкIауэ, ещхьу шэхум,
Хьэдэм хуоплъыхыр бий залымыр.
Хьэсэни зэкIэ хъуащ мамыр.
..................................................

«Си Лейлэ щожей хы лъащIэм,
Уэ къыплъысар кхъэ мащэ лъы защIэрщ.
Уи гущхьэ дыдэм хэсIун папщIэ си сэр,
КъыздэIэпыкъуащ сэ Лейлэ и псэр.
КъикIакъым зыри, уелъэIуами Тхьэм,
Зэхихакъым уи лъэIур Алыхьым.
КъыпхуищIакъым Бегъымбарми гущIэгъу.
Джаурым и гуэныхьхэр къыхуэмыгъу.
Абы и лъэIухэм хуэмыгузэсам
Ущыгугъат, уи псалъэр уэгум нэсу.
Абрэдж гуп цIыкIу зэхуэсшэсу,
Куэдрэ сыпэплъащ сэ мы меданым,
Иджы насып жыхуаIэр зыхэсщIауэ,
Пысщэжынущ адэкIэ гъуэгуанэм».
..............................................

Махъшэ чэруанхэм япщIэхэлъ уэзджынэм
Я макъ зэпIэзэрыт къоIукIыр губгъуэм.
Хьэсэн и анэр щхьэгъубжэ абджынэм
Пхрыплъу хоплъэр губгъуэм щхьэщылъ

пшагъуэм.
Елъагъур зэрыщхъуантIэр губгъуэр,
Щхьэхынэ дыдэу къызэрыблэр вагъуэр.
Къэблэгъащ пщыхьэщхьэ зэхуэзэгъуэр,
Ауэ зыгуэрым игъэхыщIэу и гур,
И нэр фIытоплъызэ унэ лъэгум.
Анэр, дэкIуеяуэ чэщанэм,
Щхьэгъубжэм доплъыр къытемыкIыу и нэр.
«И къэсыжыгъуэт, сыту пIэрэ къыщIэгувэр?
Иригъэшауэ махуэ хуабэвэхым
Дыгъэр тIысыхукIэ зиIэжьэнкIи мэхъу,
Къежьэным и пэкIэ лъыхъу,
Саугъэтыр сыт къыщIримыгъэхьыр?
Е и гухэлъыр кIуэдыжа, гъуэбжэгъуэщ пщIыхьу?
Хьэуэ! Месыр, шур къытохьэ гъуэгум,
Месыр, къытехьакIэщ бгым и щыгум,
Иджы къэсакIэщ бгым и лъапэм,
Солъагъур - кIэрыщIащ и уанэ къуапэм
И саугъэтыр. Сыделэщ,

сытыт шэч къыщIытесхьэр
Щауэм и саугъэтыр къызэрахьым?
Иджы абы и гугъуехьыпщIэу
Хуэфащэу къилэжьауэ пщIэ хузощIыр».
Куэбжэм къыIухьауэ йопсых шур,
ЗанщIэу нэм къыIуидзэу зэрешар.
Нэщхъейуэ щхьэ зэхэуфа и нэгур? -
Къытехьэлъауэ къыщIэкIынущ гъуэгур.
Цейм лъы IэпапIэхэр толъагъуэр бжьыгъэу,
Шы зытесыр ящIагъэнщ уIэгъэ.
Шум цей кIэ къуащIэр кIэщIеIэтэ,
Нэщхъей дыдэу къыщIех саугъэтыр.
Апхуэдэ ирелъагъу узижагъуэным -
Шум къыхуихьащ къыхэнэжар

Хьэсэн и щыгъыным.
 - Си гуащэ! Уи къуэ насыпыншэм
Пэшэгъу ищIащ фыз Iиманыншэ.
Си гур щIэгъуауэ, сфIэгуэныхьу
Аракъым къезыгъэлар сэ си щхьэр.
Си псэр хуэпабгъэрти лъыщIэжым,
Сыхуейт и тыгъэр къыфIэрызгъэхьэжу
Згъэтыншыну зауэлI хахуэм и псэр.
И гъащIэр ирырехь хьэдагъэу
Джаурым! Псори аращ зи ягъэр!
..............................................

Мывэм къыхэщIыкIащ и щхьэфIэпхыкIыр
Удз дэжейм сыным зрешыхьэкIыр.
Мыбдеж уэсмэным щыхуагъэува сыным
Тетха сатырхэр кърахащ КъурIэным.
Бегъымбарым и къуэ пажэхэм ящыщыр
ЩаукIа щIыпIэр хуэхъужащ кхъэ мащэ.
Къыпэплъэ пэтми Мэчэр и хьэжыщIым,
Апхуэдэ щилъагъужынукъым и гъащIэм.
ТекIакъым зэи ислъамым и хабзэм,
Псэуащ и гур бегъымбарым хуэкъабзэу.
Тету и диным къигъэувхэм быдэу,
И хьэрэмт шагъырыр, фадэр.
И гупэр игъэзат къаблэмкIэ
Ар джаур Iэщэм къыщиукIым.
Хунэмысами ищIэжыну и лъыр,
Ахърэтым жэнэтыр къыщыпоплъэ.
Хур пщащэхэм я плъэкIэ дыхьэрэным
Уэгур щхъуэкIэплъыкIэу зэщIагъанэ.
Къапкърих лъагъуныгъэ жьэражьэр
Зыхуахъумам къыпэрахьэжьэу.
ГъащIэм щигъэва псом къапэкIуа тыгъэу
Апхуэдэр хэти зыщIэхъуэпс ухыгъэщ.
...........................................................

Лъы фIей зыщIэт епцIыжакIуэ,
Укъелми узыхэт бэлыхьым.
Лейуэ зепхьар къыпщIимыгъакIуэу,
Псэхэхым и шэмэджым фIихынщ уи щхьэр.
Аращ уи натIэр, псэху имыIэу уи гум,
КъыхамыгъэкIыу псэр мафIэ жьэражьэм,
Мы гъащIэм щыблэжьахэм я Iэужьу
Упэрысынущ Iиблис и жьэгум...
Гуэныхьу упшынынухэм я пщалъэр
ИIуэтэфыну къысхуэгъуэткъым псалъэ.
А псор къэхъуным и пэкIэ кхъэ мащэм
УкъикIыжынурэ щIэрыщIэу,
Хеилъ уефэныр уи гуращэу,
Къыпыпщэжынущ дуней гъащIэм.
ЗыхэбгъапщкIуэу жэщ мазэхэм и пшагъуэм,
Уихьэнурэ уи бынхэм я унагъуэм,
Жыхьэнмэ мафIэм уи псэр игъаблэу,
Уефэнущ я лъым къыпщIэхъуа уи щIэблэм.
Уи гугъэжу зыми укъимыщIэ,
ЯфIэпщIынущ кIэщI я дуней гъащIэр.
ЛIэным и пэ ахэм ялъэкIынущ
Уэ ухэтми укъацIыхужыну.
Уи щIэблэм, пытыхун зыгуэрым и псэр,
Хьэрэм уищIауэ пхуигъэшынущ гыбзэр.
Уипхъу насыпыншэ тхьэIухудым
И закъуэщ, укъилъытауэ адэу,
И дуней гъащIэм пыкIын и пэ
КъыпхуэзыщIынур IэплIэ гуапэ.
Уи пхъум трихынурэ уи псэм щIыIухур,
Уигъэлъагъунущ дунейр зэрынэхур.
Ауэ абыкIи иухынукъым бэлыхьыр,
Плъагъунущ зэрыужьыхыр нэкIу дыхьэрэныр,
Гуауэ мыкIуэщIыр нэ кугъуэм къринэу,
ЗэрыункIыфIыжыр фагъуэ хъуурэ и нэр...
КъыпыбупщIынущ пщащэм и щхьэцыгъуэм
Дыщафэу зэщIэлыдэу щхьэц Iэрамэ.
КъыздепхьэкIынщ ар сытым щыгъуи пщIыгъуу,
Уи гум къигъэкIыжхэм псэр ягъэгъуу.
Укъугъыу, зэрыбгъэшхыу уи дзэр,
Аргуэру уи кхъэ мащэм бгъэзэжынущ,
Жыхьэнмэм щызэхуэса хьэIуцыдзхэр
Гыбзэу птелъымкIэ зэбгрихуну.
....................................................   Байрон Джордж и поэмэм хэт адыгэ бзылъхугъэ Лейлэ и сурэтыр

инджылыз художник Дикси Фрэнк 1892 гъэм ищIащ.

жьакIуэ Уэлджыр Чер-
мен.

НАЛШЫК къалэ и Балъ-
къэр уэрамым тет спорт
унэм, бэнакIуэхэр щагъэхьэ-
зырым  фIэлъщ спорт лIэу-
жьыгъуэ зэхуэмыдэхэмкIэ
дуней псом цIэрыIуэ щы-
хъуа чемпионхэм я сурэт.
Абыхэм яхыболъагъуэ Чер-
мен ейри.

Чермен и адэ Аубэч НКВД-м
щылажьэрт. И пщэм къа-
лэн куэд къралъхьати, жэщ-
махуэ имыIэу  и ужь итт
ахэр зэригъэзэщIэным. Абы
къыхэкIыу, унагъуэ гугъу-
ехьхэр зи пщэ къыдэхуэр
анэрт. Тамарэ осетин лъэп-
къым щыщ пэтми, къуажэ-
дэсхэм ягъэщIагъуэу ады-
гэбзэр зригъэщIат. Хэку за-
уэшхуэм и ужь илъэсхэр хьэ-
лъэу щытами, абы и бын-
хэр зыхуей хуигъэзащ,
цIыхугъэ яхэлъу, Хэкур
фIыуэ ялъагъуу игъэсащ.

1947 гъэм Тэрч къалэ
къыщалъхуащ Чермен.
Илъэсищ ныбжьым иту, и
унагъуэр Акъбащ Ипщэ Iэп-
хъуэри, и сабиигъуэри щIа-
лэгъуэри абы щигъэкIуащ.
Къуажэ сабийхэм я гъусэу
Чермен уэрамым къыщи-
жыхьырт, и ныбжьэгъу
цIыкIухэм ебэнырт, пщы-
хьэщхьэ хъуху губгъуэм топ
щыджэгурт.

И къуэш нэхъыжьым ар
куэдрэ здишэрт  Тэрч къалэ
бэнэкIэ хуитымкIэ щекIуэкI
зэхьэзэхуэхэм. ЩIалэ
цIыкIур абыхэм щеплъкIэ,
зыIэпишэрт, езыри щIэ-
хъуэпсырт бэнэну, псоми
ятекIуэу щытыну.

И ныбжьыр илъэс 15-м
иту щIалэр кIуащ СССР-м бэ-
нэкIэ хуитымкIэ спортым и
мастер, тренер Гъуо Ми-
хаил и деж. Килограмм 40
фIэкIа мыхъу щIалэ Iэма-
щIэлъэмащIэм зыгуэр къы-
хэкIынкIэ щымыгугъыщэуи
къищтат гъэсакIуэм.

Курыт школыр къиуха
нэужь Чермен щIэтIысхьащ
Орджоникидзе (иджы Вла-
дикавказ) дэт Осетие Ищ-
хъэрэ мэкъумэш институ-
тым. Абы щеджащ СССР-м,
Европэм, дуней псом я чем-
пионхэу Хугаев Лев, Икаев
Эльбрус, Тедеев Елкан, Те-
мироев Александр, нэ-
гъуэщIхэри. Бекмурзов Ми-
хаил и гъэсэну, илъэситIкIэ
бэнэкIэ хуитым и щэхухэр
зригъэщIащ Чермен. Уры-
сейпсо зэхьэзэхуэхэм мызэ-
мытIэу ехъулIэныгъэхэр
щызыIэригъэхьащ икIи
1973 гъэм абы «СССР-м
спортымкIэ и мастер» цIэр
къыфIащащ.

Дзэм къулыкъу щищIэу
къигъэзэжа нэужь, Уэл-
джырым КъБКъУ-м и мэкъу-
мэш къудамэр инженер-ме-
ханикыу 1976 гъэм къиу-
хащ. Илъэсиблым щIигъукIэ
ар щылэжьащ «Мэкъумэш-
техникэ» базэм.

АрщхьэкIэ, цIыху еры-
щым бэнэныр игу ихуртэ-
къым. ЛэжьапIэ IэнатIэ зэ-
рыIутым хуэдэу, ар щыбэ-
нащ Урысейм и щIыпIэ куэ-
дым, ехъулIэныгъэхэри къи-
хьащ. ИужькIэ Чермен тре-
нер IэщIагъэм зритащ.

ЦIыхум и хьэлщ блэкIам
хуеплъэкIыжу, и сабии-
гъуэр, щалъхуа щIыпIэр, и
ныбжьэгъухэр, езыгъэджа-
хэр игу къигъэкIыжу. Чер-
мени апхуэдэхэм ящыщщ.

- Акъбащ Ипщэ, Урожай-
нэ къуажэхэм дэт школхэм,
БахъсэнГЭС жылэм дэта ин-
тернатым сыщеджащ, -

жеIэ Чермен. - Къыздеджа-
хэри егъэджакIуэхэри сигу
илъщ, псом хуэмыдэу ди
класс унафэщIу щыта Тен
КIутIэ, адыгэбзэмкIэ де-
зыгъэджа ТхьэилI Ахьмэд
сымэ. Анэдэлъхубзэр,
лъэпкъ литературэр фIыуэ
сщIэнымкIэ ахэр сэбэп
къысхуэхъуащ. Адрей спорт
лIэужьыгъуэхэми хуэдэу, и
зэманыр къэса нэужь, зэ-
гуэр бэнэнри щумыгъэту
хъуркъым. СхузэфIэмыкIа-
хэр, сыздынэмыса лъагапIэ-
хэр си гъэсэнхэм къайхъу-
лIэмэ, ар сэркIи ехъулIэны-
гъэщ. Аращ тренер IэщIа-
гъэм зыщIеспщытар. И гъэ-
сэнхэм я IэзагъкIэ, я зэ-
фIэкIкIэ гъэсакIуэр къып-
хуэцIыхунущ. Сэри си Iэ-
щIагъэм зэи сытеукIыты-
хьакъым. Си гъэсэнхэм ящы-
щу 20-р СССР-м, УФ-м спор-
тымкIэ я мастер хъуащ.

Джылахъстэнейм щыщ
адыгэлIыр, гъэсакIуэр Къэ-
бэрдей-Балъкъэрми, Уры-
сейми, нэгъуэщI къэралхэ-
ми къыщацIыху. Абы и
пщIэр нэхъри лъагэу яIэтащ
и гъэсэнхэм: Жэрыщты
зэкъуэшхэу Анзоррэ Сэфар-
бийрэ, Мунчаев зэкъуэшхэу
Мусэрэ Багиррэ, Гаджиев
СулътIан, Брай Рустам,
Бажэ Заудин сымэ. Жэрыщ-
ты Анзор япэ увыпIэр къы-
щихьауэ щытащ Ташкент
щекIуэкIа спартакиадэм.
Абы и къуэш нэхъыщIэ Сэ-
фарбий илъэс 17-м иту
спортымкIэ мастер цIэр
къыфIащауэ щытащ. Кана-
дэм щекIуэкIа дунейпсо зэ-
хьэзэхуэм Бажэ Заудин япэ
увыпIэр къыщихьащ.

ЦIыхум и фIагъыр езым
зэрызибжыжыркъым, атIэ
нэгъуэщIхэм къызэралъы-
тэрщ. Уэлджыр Чермен те-
ухуауи щытхъу псалъэ куэд
зэхэпхынущ. Алыдж-урым,
бэнэкIэ хуит, лъэпкъ бэнэ-
кIэхэмкIэ СССР-м спортым-
кIэ и мастер, Урысейм
щIыхь зиIэ и тренер Зэ-
кIурей Николай къелъытэ
Уэлджырыр адыгэлI нэсу,
абы теухуа гукъэкIыжхэри
иIэщ.

- ЗэрыжаIэщи, цIыхум гъа-
щIэ гъуэгуанэ икIуар зыхуэ-
дизыр къызэралъытэр къи-
гъэщIа илъэсхэракъым, атIэ
къызыхэкIа лъэпкъым, и
Хэкум папщIэ илэжьа Iуэху-
гъуэхэмкIэщ. Лъэпкъым зи
сэбэп екIахэм ящыщу
къызолъытэ Уэлджыр Чер-
мени. Нобэ хуэдэу сощIэж
щIалэ Iэгъур-лъэгъур
цIыкIуу ар, бэнэкIэм зыхуи-
гъэсэн мурад иIэу, «Трудо-
вые резервы» зэгухьэны-
гъэм и спорт комплексым
ныщIыхьауэ щыщытар.
Жьышхуэ къепщэмэ, ириу-
дыну нэхъапэм фэ зэсп-
лъар нэгъуэщI зыгуэру къы-
щIэкIыжащ. Япэ махуэхэм
щыщIэдзауэ мыщхьэхыу,
Iэдэбагъ хэлъу гъэсакIуэм и
чэнджэщхэр игъэзащIэу,
къызэрыхагъащIэм нэхърэ
нэхъыбэу езым хигъащIэу
бэнэныр иригъэжьащ. Куэ-
дым абы гу лъатат, - къыд-
догуашэ Николай. - Мыгу-
вэу, ди республикэми СССР-
ми щекIуэкI зэхьэзэхуэхэм
ехъулIэныгъэхэр щызыIэри-
гъэхьэурэ, саугъэтхэр къы-
щихьащ. Си гум къинащ
Башкирием Юлаев Салават
и цIэкIэ щекIуэкIауэ щыта
дунейпсо зэхьэзэхуэр. Абы
Чермен зыкъыщигъэ-
лъэгъуащ зэфIэкIышхуэ
иIэу. ИужькIэ СССР-м щэней-
рэ и чемпион хъуа, Дагъыс-
тэным и бэнакIуэхэр ХХХ

теухуауэ ди республикэм,
нэгъуэщI щIыпIэхэм къы-
щыдэкI газетхэм, журнал-
хэм тхыгъэ куэд къыте-
хуащ, уеблэмэ, тхылъ щхьэ-
хуэхэми къыщахьащ. А псо-
ми щыгъуазэ защыхуэпщI-
кIэ, а гъэсакIуэр нэхъри гу-
нэс пщохъу.

«Спортсменым и текIуэны-
гъэр лъэпкъым и щIыхьщ»,
- етх Чермен теухуауэ «Се-
верный Кавказ» газетым
1995 гъэм къытехуа тхы-
гъэм. «…Зыбгъэсэнщ, гугъу
зебгъэхьынщ, абы текIуэ-
ныгъэхэри къыкIэлъы-
кIуэнщ, чемпиони ухъунщ»,
- Чермен и гъэсэн Жэрыщ-
ты Анзор жриIауэ щыта пса-
лъэхэр къыщыхьащ «Совет-
ская молодёжь» газетым
1984 гъэм и зы къыдэкIы-
гъуэм. «Чы лантIэр нэхъ тын-
шу къызэрыбгъэшым хуэ-
дэу, сабийри нэхъ щIалэху
нэхъ тыншу пхуогъасэ», -
щитхащ Чермен, и гъэсэн
Бажэ Заудин теухуауэ 1987
гъэм «Ленин гъуэгу» газе-
тым тета «НэхъыщIэфI»
тхыгъэм.

БэнакIуэ, гъэсакIуэ къу-
дейм къыщымынэу, нэ-
гъуэщI лъэныкъуэкIи зы-
къыщигъэлъэгъуащ ди лIы-
хъужьым. Абы и щыхьэтщ
Чермен къыдигъэкIа «Уэл-
джыр лъэпкъым и тхыдэ»
тхылъыр.

Уэлджыр Чермен спор-
тым щызыIэригъэхьа ехъу-
лIэныгъэхэр куэдкIэ и фIы-
гъэщ и мурадхэр, и IуэхущIа-
фэхэр сыт щыгъуи хуэзы-
гъэдахэ и щхьэгъусэ Рае. Ар
экономикэ щIэныгъэхэм я
кандидатщ, Къэбэрдей-
Балъкъэр къэрал универси-
тетым и егъэджакIуэщ.

Нобэ илъэс 65-рэ ирокъу
Уэлджыр Чермен и ныб-
жьыр. А махуэ лъапIэм
зрагъэхьэлIэнущ куэдым.
Уэлджырхэ я унагъуэм
махъсымэ фалъи щаIэ-
тынущ, псалъэ гуапи щы-
жаIэнущ, адыгэ пшынэри
щыбзэрэбзэнущ.

Дэри а хъуэхъухэм щIыд-
гъуну ди гуапэщ, узынша-
гъэ иIэу, унагъуэ насыпы-
фIэу, и щIэблэр багъуэу,
гуфIэгъуэ щымыщIэу псэу-
ну Алыхьым дызэрыхуе-
лъэIур. Уэ, Чермен, пхузэ-
фIэкIар зы гъащIэм дежкIэ
куэд пэтми, уи мурадхэм
дежкIэ мащIэщи, абыхэм
уалъэIэсыну Тхьэм жиIэ!

СОКЪУР Жамболэт,
Урысей Федерацэм и

Журналистхэм я
зэгухьэныгъэм хэт.

Зи къаруи гуащIи
щымысхьыжу мы-
хьэнэ зиIэ, сэбэп зы-
пылъ Iуэху зэрилэ-
жьыным хуэпабгъэ,
нэхъыжьхэм я нэмы-
сымрэ щIыхьымрэ
зыхъумэ, щIалэгъуа-
лэр фIым хуэзыгъасэ
цIыхум лъэпкъыр
ирогушхуэ, иропагэ.
Апхуэдэхэр - нобэ-
рей гъащIэм къи-
гъэув гугъуехьхэм
щымышынэу ерыщу
япэкIэ кIуатэхэр
Къэбэрдей-Балъкъэ-
рым щымащIэкъым.
Абыхэм ящыщщ
СССР-м спортымкIэ
и мастер, Урысейм
бэнэкIэ хуитымкIэ
щIыхь зиIэ и тренер,
физическэ щэнхаб-
зэмкIэ ди республи-
кэм щIыхь зиIэ и лэ-

Олимп Джэгухэм хуэ-
зыгъэхьэзыра Юсупов
Маирбэч хигъэщIат.
ГъукIэм гъущI къэп-
лъар псым хиIуурэ
быдэ зэрищIым ещхьу,
Чермен и Iэпкълъэп-
къыр, и хьэл-щэныр
жырым хуэдэу езым
ипсыхьыжащ. Си гъэ-
сэным, си ныбжьэгъу-
фIым и ныбжьыр
фокIадэм и 27-м илъэс
65-рэ ирокъу. Ауэ ар
япэми хуэдэу, жыджэ-
ру мэлажьэ. Си гуа-
пэщ,  фIыуэ илъагъу
тренер IэнатIэм узын-
шагъэ иIэу иджыри
куэдрэ пэрытыну.

Илъэс куэд хъуауэ
Уэлджыр Чермен и
къарур ирехьэлIэ щIа-
лэгъуалэр спортым
къыхэшэным, щIэблэ
узыншэ диIэным. Абы

Ñ‡„˙˚ÒÚ˝Ì êÂÒÔÛ·ÎË-
Í˝Ï Ë Í˙‡Î‡˘ı¸˝ å˝-
ı˙˝˜Í˙‡Î˝ ä‡‚Í‡Á à˘-
ı˙˝˝Ï Ë ÂÒÔÛ·ÎËÍ˝-
ı˝Ï Î˙˝ÔÍ˙ Ú‚Ó˜ÂÒ-
Ú‚˝ÏÍI˝ fl ÙÂÒÚË‚‡Î¸
˘ÂÍIÛ˝ÍI‡˘, «ì˚ÒÂÈÏ
Ë ˘˝Ìı‡·Á˝» ÙÂ‰Â‡Î¸-
Ì˝ ÔÓ„‡ÏÏ˝ ı˝ı‡Ï ÚÂ-
˘I˚ı¸‡Û˝.

äöùÅùêÑÖâ-Å‡Î˙-
Í˙˝˚Ï ˘˚˘Û ÙÂÒÚË‚‡-
Î˚Ï ı˝Ú‡˘ Å‡ı˙Ò˝Ì ‡È-
ÓÌ˚Ï ô˝Ìı‡·Á˝ÏÍI˝ Ë
ÛÌ˝Ï Ë «ä‡‚Í‡Á» ˆI˚ıÛ·˝
‡ÌÒ‡Ï·Î¸ ˆI˝˚IÛ˝.

- Ñ‡„˙˚ÒÚ˝Ì˚Ï ‰˚˘˚-
ÍIÛ‡ Ï‡ıÛ˝Ï å˝ı˙˝˜-
Í˙‡Î˝ ËÎ˙˝ÒË 155-˝ Á˝-
˚ı˙Û ˘‡„˙˝Î˙‡ÔI˝Ú.
Ä „ÛÙI˝„˙Û˝ Á˝ı˚ı¸˝¯-
ıÛ˝Ú, - ÊÂI˝ „ÛÔ˚Ï Ë ıÛ-
‰ÓÊÂÒÚ‚ÂÌÌ˝ ÛÌ‡Ù˝˘I
Ü˚Î‡Û ÄÒÂÌ. - äI˝Ûı
ÍÓÌˆÂÚ˚Ï ˘˚Ê˚ÚI‡
Í˙Ëı¸˝ÎI‡ı˝Ï I˝„Û‡Û˝¯-
ıÛ˝ Á˚ıÛ‡I˝Ú‡ «ë˝Ì‰Ê˝-
ÎÂÈ» ‡‰˚„˝ Û˝˝‰˚-
Ê¸˚˘.

ä˙Ë˘˚Ì˝Ï˚˘I‡Û˝,
Ñ‡„˙˚ÒÚ˝Ì, àÌ„Û¯,
ò˝¯˝Ì, ä˙˝˝¯ÂÈ-
ò˝‰Ê˝Ò, éÒÂÚËÂ à˘-
ı˙˝˝-ÄÎ‡ÌËÂ, ä˙˝·˝-
‰ÂÈ-Å‡Î˙Í˙˝ ÂÒÔÛ·-
ÎËÍ˝ı˝Ï, ëÚ‡‚ÓÔÓÎ¸
Í‡ÈÏ Ë Ú‚Ó˜ÂÒÍ˝ „ÛÔ-
ı˝ Á˚ı˝Ú‡ á˝Ì˚·Ê¸˝-
„˙Û„˙˝Ï Ë Ô¯˚ı¸ÏË
·‡ı˙Ò˝Ì‰˝Ò ‡ÚËÒÚı˝Ë
Ë‡„˙˝·Î˝„˙‡˘. Ä·˚
˘ÂÍIÛ˝ÍI‡ «ô˝Ìı‡·Á˝-
ı˝Ï fl Á˝Ô˚˘I˝Ì˚„˙˝»
ÍÓÌÙÂÂÌˆÏË ı˝Ú‡˘
Ü˚Î‡Û ÄÒÂÌ.

îÂÒÚË‚‡Î˚Ï Í˙Ë-
ı¸˝ÎI‡ı˝Ï fl„Û ËËı¸‡˘
Å‡ÚIËÚI˝ åÛı¸˝Ï˝‰˝
ä˙Û˘ı¸˝ á‡Û˝ fl Û˝˝‰
Ê˚I˝ÍI˝. «ä‡‚Í‡Á» ‡Ì-
Ò‡Ï·Î˚Ï Ë ‡ÚËÒÚı˝Ï
ÔÓ„‡ÏÏ˝Ï ı˝ÚÛ Ê‡I‡
«ä‡È ÏÓÈ Ó‰ÌÓÈ, ä‡-
·‡‰‡», «ä‡‚Í‡Á» Û˝˝‰-
ı˝Ï Í˙Ë˘˚Ì˝Ï˚˘I‡Û˝,
Ñ‡„˙˚ÒÚ˝Ì˚Ï ̆ ˚ÔÒ˝Ûı˝Ï
˘‡ıÛ˝Á‡Ï, ‚ÂÚÂ‡Ìı˝Ï fl
Î˙˝IÛÍI˝, «ÇÂ˜Â Ì‡ ÂÈ-
‰Â», «áÓ¸Í‡ flÒÌ‡fl», «ä‡-
Ú˛¯‡» Û˝˝‰ ˆI˝˚IÛ˝-
ı˝Ë fl„˙˝Á˝˘I‡˘.

«ä‡‚Í‡Á˚Ï» ı˝Úı˝Ï
«ã˙˝ÔÍ˙ Ú‚Ó˜ÂÒÚ‚˝
ı˙ÛÏ˝Ì˚Ï˝ ‡·˚ ÁÂ„˙˝Û-
Ê¸˚Ì˚Ï˝ ıÛ˝Ù˘I‡
ı˝Î˙ı¸˝Ì˚„˙˝Ï Ô‡Ô˘I˝»
˘I˚ı¸ Úı˚Î˙˚ Í˙˚Á-
‰‡ı¸‡˘. îI˚˘I˝ Úı˚Î˙-
ı˝ Í˙‡Ú‡˘ ‡ÈÓÌ ‡‰-
ÏËÌËÒÚ‡ˆ˝Ï˝ ‡·˚
˘˝Ìı‡·Á˝ÏÍI˝ ËI˝ Í˙Û-
‰‡Ï˝Ï˝.

ÅÄïöëùç äIÛËÌ˝.

2015 „˙˝Ï ËËı¸˝ÎI˝Û
ì˚ÒÂÈÏ Ë ÒÚÛ‰ÂÌÚı˝Ï fl
·Ê˚„˙˝ ÏÂÎÛ‡Ì˚Ï Ì˝·Î‡-
„˙˝ÍI˝ fl„˙˝Ï˝˘I˝ÌÛ˘. I˝-
˘I‡„˙˝ Ì˝ı˙˚˘ı¸˝ Á˝„˙˝-
„˙Û˝Ú˚Ì˚Ï ıÛ˝„˙˝ÔÒ‡
ÔÓ„‡ÏÏ˝ı˝ÏÍI˝ Ë‡„˙‡-
‰Ê˝ı˝Ï fl ·Ê˚„˙˝  ÏÂÎ-
Û‡ÌË 6,3-Ï ËÍI˚ÌÛ˝ 2015
„˙˝Ï ÏÂÎÛ‡ÌË 5,5-Ï Ì˝Ò˚-
ÌÛ˘.

ÄèïìùÑù Á˝ı˙Û˝ÍI˚-

КъБР-м и прокуратурэм игъэбелджылащ Интернетым

и ХъыбарегъащIэ-телекоммуникацэ сетым щызэбгра-

гъэха «Муслъымэнхэм я хеягъэр» («Невинность мусуль-

ман») видеофильмым республикэм и цIыхухэр щимы-

гъэуэн щхьэкIэ щIапхъэхэр.

ИНТЕРНЕТ сетыр щыщIапщытыкIым наIуэ зэры-

хъуащи. «You Tuвe» сайтым, нэгъуэщIхэми иралъхьащ

муслъымэнхэр зыгъэпуд, абыхэм я гъащIэм мыхъу-

мыщIэу тепсэлъыхь видеофильмыр. Ар хуэгъэзащ ис-

лъам динри ар зыIыгъхэри мылъхуэс хуэдэу къащыгъэ-

хъун мурад пыухыкIам.

«Экстремист хьэгъэщагъэхэм япэщIэтыным и

IуэхукIэ» 2012 гъэм бадзэуэгъуэм и 25-м къащта феде-

ральнэ закон №114-ФЗ-м ипкъ иткIэ, дин лъагъу-

мыхъуныгъэм къыхуезыджэ, нэгъуэщI диным ит цIыхур

зыгъэпуд, зыр адрейм езыгъэфIэкI Iуэхугъуэр, псалъэр

экстремист хьэгъэщагъэу къалъытэ. Урысей Федерацэм

и щIыналъэм экстремист тхыгъэхэр щызэбграгъэхыу,

щагъэхьэзыру икIи щахъумэу ядэркъым.

УФ-м и Генеральнэ прокуратурэм судым зыхуигъэзащ

«Муслъымэнхэм я хеягъэр» видеофильмыр экстремист

хъыбаргъэIу тхыгъэу къызэрилъытэм теухуа тхылъкIэ.

А тхыгъэм экстремист нэщэнэхэр зэрыхэлъым, Интер-

нетым щызэбграгъэха нэужь, жылагъуэр къызэрызэ-

щIиIэтам къыхэкIыу, КъБР-м и прокуратурэм Интер-

нет сетым и республикэ провайдер нэхъыщхьэм хуигъэ-

уващ УФ-м и Генеральнэ прокуратурэм зэрызыхуигъэ-

зам судыр хэплъэху ар зэхуащIыну.

КъищынэмыщIауэ, къалэхэм, районхэм я щIыналъэ

прокуратурэхэмрэ Роскомнадзорым и Къэбэрдей-Балъ-

къэр къудамэмрэ апхуэдэ пщэрылъхэр щащIащ.

КъБР-м и прокуратурэм

и  пресс-IуэхущIапIэ.

Псапэ

Гукъыдэжрэ хуабагъкIэ

ядогуашэ

«Урысей зэкъуэт» партым и къудамэу

Бахъсэн районым щыIэмрэ район админис-

трацэмрэ я жэрдэмкIэ Нартэн дэт школ-ин-

тернатым псапащIэ Iуэху щекIуэкIащ. «Ди

гукъыдэжымрэ хуабагъэмкIэ дывдэгуэшэ-

ну дыкъэкIуащ», - жиIащ Бахъсэн район

администрацэм и Iэтащхьэм и къуэдзэ

Iэхъуэбэч Анзор.

ШКОЛ-ИНТЕРНАТЫМ и гъэсэн 214-

м папщIэ ерыскъыпхъэ, хьэпшып зэмылI-

эужьыгъуэ куэд щызэхуахьэсащ райо-

ным. КъищынэмыщIауэ, щэнхабзэм и лэ-

жьакIуэхэм концерт ягъэхьэзырат. Гукъ-

ыдэж зиIэхэр ар-тистхэм къадэфащ,

щIалэхэмрэ хъы-джэбзхэмрэ джэгу-зэпе-

уэхэм хэтащ,  саугъэт зэмылIэужьыгъуэхэри

къахьащ.

- Сабийхэм я нэгум гуфIэ иплъэгъуэныр

фIыгъуэшхуэщ, - къыддэгуэшащ «Урысей

зэкъуэт» партым и район къудамэм и

гъэзэщIакIуэ гупым и унафэщI ДыщэкI

Жаннэ.

Бахъсэндэсхэр цIыхугъэкIэ, хьэлэлагъкIэ

адрейхэм къахэжаныкIыу зэрыщытыр,

псапащIэ Iуэхум и къызэгъэпэщакIуэхэм

фIыщIэшхуэ зэрахуищIыр жиIащ школ-ин-

тернатым и унафэщI Алишанов

АлисулътIан.

АЛОКЪУЭ Аринэ.

Гулъытэншэ хъуахэм

ядоIэпыкъу

КъБР-м и Муслъымэнхэм я Iуэху-

щIапIэхэм ерыскъыпхъэ тонн 48-м

нэблагъэ мы махуэхэм яхуригъэ-

шащ сабий зеиншэхэр, зи ныбжь хэ-

кIуэтахэр, унагъуэ хуэмыщIахэм

къахэкIахэр щапIыж унэхэм. Абы-

хэм щыпсэу дэтхэнэри щыгуфIыкI-

ащ апхуэдэ тыгъэм.

ПСАПАЩIЭ Iуэхум хэтащ къалэ-

хэм, куейхэм я молэхэр. Къищынэмы-

щIауэ, къуажэдэс хуэмыщIахэм ерыс-

къыхэкI зэмылIэужьыгъуэхэр хуагуэ-

шащ.  Муслъымэнхэм я IуэхущIапIэр,

хабзэ зэрыхуэхъуащи, сыт щыгъуи яужь

итщ цIыху нэхъыбэм зэрадэIэпыкъу-

ным. Апхуэдэуи муслъымэн зэгухьэ-

ныгъи 160-м щIигъум хьэжыгъэу, фо-

шыгъуу, прунжу килограмм бгъущI-

бгъущI хурагъэшащ.

Сирием къикIыжауэ ди республикэм

щыпсэухэри гулъытэншэу къагъэна-

къым. Къыхэгъэщыпхъэщ ерыскъым

щыщ Iыхьэ Кавказ Ищхъэрэ Ислъам

еджапIэ нэхъыщхьэм щIэсхэми зэры-

лъагъэсар. ПсапащIэ Iуэхур, зымащIэ-

кIэ нэхъ мыхъуми, зылъэIэса дэтхэнэ-

ми абы и къызэгъэпэщакIуэхэм фIы-

щIэшхуэ хуащIащ.

ИНЭРОКЪУЭ Данэ.

Гъуазджэ

БатIитIэмрэ
Къущхьэмрэ
уэрэдхэр
дахэу жаIэ

КъБР-м и прокуратурэм

Судыр
хэплъэху

Егъэджэныгъэ

Студентхэм я бжыгъэр ягъэмащIэ
Ì˚„˙˝ı˝Ï fl ÙI˚„˙˝ÍI˝
Í˙˚‰‡„˙˝ıÛ˝ÌÛ Ï˚Î˙ÍÛ
˘I˝Ì˚„˙˝Ï ıÛ˝Ô‡·„˙˝Û,
Â‰Ê˝ÌÛ ıÛÂÈı˝Ï ÎÂÈÛ˝
Ú‡„˙˝ÍIÛ˝‰˝Ì˚ Ì˝ı˙
Ë„˙Û˝Û Í˙‡Î˙˚Ú‡˘. á˚Ï Ë
‰ÂÊÍIË ˘˝ıÛÍ˙˚Ï Ï˚ Á˝-
Ï‡Ì˚Ï Â‰Ê‡ÔI˝ Ì˝ı˙˚˘-
ı¸˝ı˝Ï ˘I˝Ì˚„˙˝Ï Ò˚ÚÍIË
Ô˝Ê˚Ê¸˝ ÒÚÛ‰ÂÌÚ  ÍÛ˝‰
Á˝˚˘I‡„˙˝ÚI˚Òı¸˝ .
Ä·˚ı˝Ï ÁË I˝˘I‡„˙˝Ï
ÙI˚Û˝ ı˝Á˚˘I˚ÍI Î˝Ê¸‡-

ÍIÛ˝ Í˙‡ı˝ÍI˚ÌÛË ÙI˝˘-
˘I˚„˙ÛÂÈ˘.

2013 „˙˝Ï Í˙˚˘˚˘I˝-
‰Á‡Û˝ «Ö„˙˝‰Ê˝Ì˚„˙˝
Â„˙˝ÙI˝ÍIÛ˝Ì» Í˙˝‡Î
ÔÓ„‡ÏÏ˝Ï Ë flÔ˝ I˚ı¸˝Ï
Î˝Ê¸˝Ì ̆ IË‰Á˝ÌÛ Ï˝„Û„˙˝-
ı˝. 2013 - 2020 „˙˝ı˝Ï
Ì˝Ò˚ıÛ ‡·˚ Ú‡„˙˝ÍIÛ˝‰˝-
ÌÛ˘ ÒÓÏ ÚËÎÎËÓÌË 5,5-
˝. Ä·˚ Ë ÔÓˆÂÌÚ 85,7-
I˝˘I‡„˙˝ ˘‡„˙˝„˙Û˝Ú
IÛ˝ıÛ˘I‡ÔI˝ı˝Ï fl Á˚Û-
Ê¸˚Ì˚„˙˝Ï ı‡Î˙ı¸˝ÌÛ˘,
‡‰ÂÈ ÁË ¯ÍÓÎ ÍIÛ˝„˙Û˝
Ì˝Ï˚Ò‡ı˝Ï fl‰˝Î˝Ê¸˝Ì˚Ï
ıÛ‡ÛÚI˚Ô˘˚ÌÛ˘.

ÜÄçïöìùí áÛÁ˝.

Зи школ кIуэгъуэ мыхъуа
ныбжьыщIэхэм папщIэ

Прохладнэ къалэм щыIэ курыт
школ №1-мрэ гимназие №6-мрэ
епхауэ, зи школ кIуэгъуэ мыхъуа
цIыкIухэр зэкIуалIэ IуэхущIапIи-
тIым и кIэм щыноблагъэ гуп щхьэ-
хуэхэр щаIыгъыну пэшхэр гъэхьэ-
зырыным хуэунэтIа лэжьы-
гъэхэр.  Гуп къэскIэ цIыху 20 хэ-
тынущ.

СЫТ и лъэныкъуэкIи зыхуей хуэ-
зэу къызэрагъэпэщащ щыжеину,
щыджэгуну пэшхэр, абыхэм щIа-
гъэуващ зыхуэныкъуэ хьэпшып-
хэр. Район администрацэм егъэ-

джэныгъэмкIэ и къудамэм и уна-
фэщIым и къуэдзэ Сухневэ Ольгэ
зэрыжиIамкIэ, зэгъэпэщыжы-
ныгъэ лэжьыгъэхэм, пэшхэр зы-
хуей хьэпшыпхэмкIэ къызэгъэпэ-
щыным сом мин 500-м щIигъу те-
кIуэдащ. Iуэхур тэмэму зэфIэха
хъунымкIэ дэIэпыкъуэгъушхуэ
хъуащ сабийхэм я адэ-анэхэри.

Абы къищынэмыщIауэ, къалэ ад-
министрацэм и унафэкIэ, мэ-
къуауэгъуэм и 1-м екIуэкIа «ДэIэ-
пыкъуныгъэм и зэманщ» псапащIэ
Iуэхум къыхэкIа мылъкумкIэ а
IуэхущIапIэхэм хэт медицинэ пэ-

шым, пщэфIапIэм зыхуэныкъуэ
хьэпшыпхэр къыхуащэхуащ, хъы-
ринэ, нэгъуэщI щыджэгуну щIы-
пIэхэр щIыбым щагъэуващ.

Зи школ  кIуэгъуэ мыхъуа сабий-
хэр зэкIуалIэ IуэхущIапIэу Прох-
ладнэ къалэм 20 дэтщ. Илъэсрэ
ныкъуэм къыщыщIэдзауэ илъэси 7
ныбжьым нэс сабий 2777-м абы-
хэм гъэсэныгъэ, зыужьыныгъэ
зэхуэмыдэхэр щагъуэт. Апхуэдэу а
IуэхущIапIэхэм кIуэн хуейуэ чэзум
щытщ цIыкIу 580-рэ.

ПАНФИЛЕНКЭ Людмилэ.

Прохладнэ къалэ

Зи школ кIуэгъуэ мыхъуа
ныбжьыщIэхэм папщIэ

ХЬЭФIЫЦIЭ Мухьэмэд

«Спартак-Налшык» (Налшык) -
«Тэрч» (Грознэ) - 1:3. «Налшык»
стадион. ФокIадэм и 25-м.

ИПЭ ита зэIущIэм ди футболи-
стхэр Волгоград и «Ротор» коман-
дэм зэрыщытекIуам я лъэр щIи-
гъэкIарэ нэхъри тригъэгушхуауэ и
хьэрхуэрэгъур къригъэблэгъащ
«Спартак-Налшыкым». АрщхьэкIэ,
аргуэру наIуэ хъуащ ди футболи-
стхэр джэгуным иджыри зэрыхуэ-
мыхьэзырыр.

Урысей чемпионатым и пре-
мьер-лигэм бжьыпэр щы-
зыIыгъ «Тэрчым» и топджэгу Ко-
маровский Мартин зэIущIэм и 5-
нэ дакъикъэм бжыгъэр къызэ-
Iуихащ. Ди футболистхэм захъу-
мэжыныр къайхъулIэртэкъым,
уеблэмэ, хьэрхуэрэгъухэм ялъэ-
щIыхьэртэкъым. 21-нэ дакъи-
къэм Ндуассель етIуанэ топыр ди
гъуэм дигъэкIащ. Абдежми къы-
щызэтеувыIакъым. Джэгугъуэм
и япэ Iыхьэр и кIэм щынэбла-
гъэм, 42-нэ дакъикъэм, ещанэ
топыр къыкIэлъыкIуащ. Ар дэ-
зыгъэкIар Уциевырщ.

Ди топджэгухэм зызэщIакъузауэ
етIуанэ Iыхьэм щIидзэжащ икIи
хьэрхуэрэгъухэр ирагъэкIуэту
хуежьащ. ДжэгупIэм къихьа ди
футболист Сирадзе Давид 50-нэ
дакъикъэм икIэм- икIэжым «Тэр-
чым» я гъуэм зы топ дигъэхьащ.
Ауэ абы пащэну Iэмал ягъуэта-
къым икIи бжыгъэр 3:1-уэ хьэщIэ-
хэм тфIахьэхуащ.

Ди жагъуэ зэрыхъущи, «Спар-
так-Налшык» командэр Урысей
Федерацэм и Кубокыр къэхьы-
ным щIэбэнхэм къахэкIащ. Адэ-
кIэ абы и къарур хузэщIигъэуIуэн
хуейщ ФНЛ-м и Урысей чемпио-
натым. КъыкIэлъыкIуэ зэIущIэм
ди топжэгухэм я хьэрхуэрэгъу-
нури къызэрыгуэкIкъым - жэпуэ-
гъуэм и 2-м Налшык къокIуэ ди-
визионым щыпэрыт «Томь» ко-
мандэр. Дэрэжэгъуэ  яIэу те-
кIуэныгъэм хущIэкъун папщIэ,
стадионым дыщызэхуэвгъэси, ди
футболистхэр дывгъэгъэгушхуэ!

КЪЭМБЭЧОКЪУЭ Албэч.

Футбол

Дапэлъэщакъым
   ФокIадэм и 28 - 29-хэм Налшык къалэ щекIуэкIыну «Кавказ
Джэгухэр-2012» щIыналъэ зэхуаку щэнхабзэ-спорт фестивалым
мы махуэхэм жыджэру республикэм зыщыхуагъэхьэзыр. Абхъа-
зым и утым Кавказ Ищхъэрэ федеральнэ округым хыхьэ щIына-
лъэхэм я лъэпкъ пщIантIэ лъапсэхэр щагъэув. Апхуэдэу ди рес-
публикэм и «пщIантIэм» дэтынухэм ящыщщ бдзэжьей зэмылIэу-
жьыгъуэхэр зыхэс псы гуэныр.

Сурэтыр КЪАРЕЙ Элинэ трихащ.

Урысейм и
Кубок зэпеуэ

Кавказ Джэгухэм зыхуагъэхьэзыр


